
HAPET MBLEDHJA

Damian Gjiknuri — Mirédita, té nderuar anétaré té kétij komisioni, deputeté, kolegé,
dhe zoti Bylykbashi!

Sic e njoftuam dje, do té vazhdojmé me pjesén e dyté té kandidatéve, gé kané aplikuar
pér Komisionin Qendror té Zgjedhjeve. Uné do té vazhdoj sipas radhés, qé kemi pércaktuar
bashké me sekretariné.

Kandidati i paré né radhé éshté Ardian Myslimaj, i cili ka aplikuar pér komisioner dhe
pér anétar rregullatori.

Ju lutem, njoftojeni!

Uluni!

Zoti Myslimaj, shumé shkurt, dicka pér karrierén tuaj.

Pse e shikoni veten té kualifikuar pér kéto pozicione?

Béni njé prezantim jo mé shumé se 2-3 minuta, né ményré qé té na jepet mundésia pér
pyetje.

Faleminderit!

Ardian Myslimaj — Faleminderit!

T& nderuar anétaré té komisionit,

Uné jam Ardian Myslimaj. Sipas njoftimit publik té béré nga Kuvendi i Shqipérisé
bazuar né Rregullores sé Kuvendit, kam aplikuar pér vendin e komisionerit shtetéror dhe té
anétarit té komisionit rregullator.

Shkurt, uné fillimisht kam mbaruar Akademiné Ushtarake né vitin 1991 dhe mé pas
Fakultetin e Drejtésisé né Universitetin e Tiranés. Kam kryer njé master pér studime
europiane né Universitetin e Tiranés. Kam kryer kolegjin e larté té Sigurisé dhe té Mbrojtjes.
Jam diplomuar né kursin e larté ekzekutiv né gendrén e Politikave té Sigurisé Europiane,
“Xhorxh Marshall” né Gjermani. Mé pas, kam dhéné provime pasuniversitare pér detyrat gé
kam kryer né pedagogji, psikologji e me radhé. Kam mbrojtur gradén “Doktor” dhe mé pas,
pér shkak edhe té aktivitetit tim akademik, té pjesémarrjes né aktivitete té ndryshme
shkencore brenda dhe jashté vendit, kam fituar titullin “Profesor i Asociuar, Doktor”.

Kjo éshté pér sa i pérket CV-sé né fushén e arsimit.

Kur kam mbaruar shkollén, kam géndruar pedagog né Akademiné Ushtarake. Jam
larguar dhe kam punuar deri né vitin 1997 si gazetar te “Zéri i Popullit”. Né vitin 1997 kam

gené pér 2 mandate deputet i Kuvendit té Shqipérisé, anétar i Komisionit t& Medies,

Komisionit té Integrimit, pérfagésues né Asamblené Parlamentare t¢ NATO-s dhe 2 vjetét e
fundit nénkryetar i Komisionit té Sigurisé.

Né vitin 2007 jam rikthyer sérish né Universitetin Ushtarak, njé institucion publik i
kredituar nga Ministria e Arsimit. Kam gené pedagog, shef Departamenti dhe mé pas né
Akademiné e Mbrojtjes si drejtor i Programeve Master dhe Doktoraturé. Kam punuar 1 vit e
gjysme - 2 vjet né njé grup task-forcé né Kryeministri dhe prej 4 vjetésh jam administrator né
Qendrén e Regjistrimit té Aksioneve, gé éshté shogéri aksionere.

Damian Gjiknuri — Faleminderit, zoti Myslimaj!

Zoti Myslimaj i ka plotésuar té gjithé formularét. Keni pyetje? Suksese!

Natén e miré!

Ardian Myslimaj — Faleminderit!

Puné té mbaré!

Damian Gjiknuri — Vazhdojmé me kandidatin e radhés, zotin Ilirjan Celibashi, i cili
ka aplikuar pér pozicionin e Komisionerit Shtetéror.

Mirémbréma!

Zoti Celibashi, shumé shkurt béni njé prezantim, pavarésisht se ju jeni figuré publike,
por cfaré ju shtyu té aplikoni sérish pér pozicionin e Komisionerit Shtetéror té Zgjedhjeve,
nisur edhe nga fakti gé ju keni gené kryetar né kété institucion pér shumé vjet dhe natyrshém,
edhe komisioni ka, jo vetém kuriozitet, por duhet té& shikojé se si e mendoni ju kété
pozicionim, kété detyré té re me organizimin e ri gé ka béré Kodi Zgjedhor, por jo mé shumé
se 2-3 minuta, pér t’u lejuar té tjeréve mundésiné pér pyetje!

Ilirjan Celibashi — Faleminderit, zoti kryetar!

Pa dyshim, interesi pér ta zhvilluar ndryshe karrierén profesionale ishte shtysa dhe
nxitja e paré pér té shprehur interesin pér té gené né funksionin e Komisionerit Shtetéror té
Zgjedhjeve. Nga ana tjetér, duke besuar se eksperienca ime profesionale prej tashmé gati 28
vjetésh né funksione té ndryshme publike, duke filluar nga gjyqtar i Shkallés sé Parg, gjyqgtar
I Gjykatés sé Apelit, deputet i Kuvendit té Shqipérisé, ministér dhe mé shumé, pér rastin
konkret, referuar, si kryetar i Komisionit Qendror té Zgjedhjeve prej rreth 5 vjetésh, kam
menduar se éshté e pérputhur me até profil dhe até lloj veprimtarie, qé duhet té karakterizojé
institucionin e ri t&¢ Komisionit Qendror té Zgjedhjeve, veprimtari, e cila, mé sé pari, duhet té
jeté e tillé, gé té reflektojé integritet, paanési politike, transparencé dhe, mé sé shumti,
legjitimitet. Duke i paré té gjitha kéto, them se do té ishte e dobishme edhe pér interesin
publik, pérfshi kétu, mé sé pari, té zgjedhésve, té qytetaréve shqiptaré, por edhe té subjekteve

zgjedhore té faktorit politik, gé kandidatura ime té gjendet e pranuar pér kété funksion.

Faleminderit!

Damian Gjiknuri — Keni pyetje?

Myslim Murrizi — Pérshéndetje, zoti Celibashi!

Duke dashur t& mos merrem me asgjé personale, dua t’ju pyes: sa i pavarur ndiheni ju,
gé konkurroni sot pér kryetar, né variantin e vjetér, apo kryekomisioner, sipas variantit té ri,
kur keni gené kryetar i Komisionit Zgjedhor té Zgjedhjeve né vitin 2001, gé né dijeniné time,
té shqiptaréve, por edhe té ndérkombétaréve, kané gené zgjedhjet mé té pérfolura, ndoshta
edhe mé keq se né vitin 1996, dhe kur njé zoné elektorale ka prodhuar 10 mandate? A e keni
kapércyer até prag, pérderisa mé voné jeni marré me politiké, keni gené deputet i
maxhorancés, i PS-sé, dhe ministér? A ndiheni ju realisht, pa letra, sepse dokumenti éshté njé
letér bakalli pér mua, té gjithé béjné doréheqje nga partia, i ¢liruar shpirtérisht edhe nga
diktatet e forcés politike, té cilés prej vitesh, edhe mé herét, si ministér i Brendshém, i keni
shérbyer? Nése do té keni besimin, edhe tonin, edhe té parlamentit, pér té qené
kryekomisioner, a jeni si¢ keni gené, apo éshté llirjan Celibashi tjetér?

Ilirjan Celibashi — Faleminderit, zoti Murrizi!

Mé sé pari, dua té them se e gjithé veprimtaria ime profesionale dhe aktiviteti im
profesional kané gené né shérbim dhe né interes té ligjit pér rastin kur jam angazhuar né
funksione publike. Nuk kam qené asnjéheré né shérbim té individit, apo té njé strukture
politike, apo shtetérore, tej pércaktimeve té ligjit pér angazhime né raste té tilla.

Pa diskutim gé né kété veprimtari asgjé nuk ka gené e tillé, gé té jeté e lavdérueshme
pér kédo, por jua them me siguri té ploté se ¢faré kam vendosur dhe cfaré kam béré gjaté
kétyre angazhimeve, lidhet thjesht dhe vetém me até se si uné e kam menduar dhe si e kam
perceptuar até gjé, dhe aspak me interesat e dikujt tjetér.

Kjo mund té keté shkuar pér llogari té dikujt, pér miré ose pér keq, por shtysa nuk ka
gené interesi i té tjeréve.

Faleminderit!

Damian Gjiknuri — Keni pyetje tjetér?

Zoti Celibashi, faleminderit! Natén e miré!

Ilirjan Celibashi — Faleminderit ju! Natén e miré!

(Ndérhyrje pa mikrofon)

Damian Gjiknuri — Zoti Ilir Rusmali.

Zoti Rusmali, miré se erdhét né komision!

Shumé shkurt, pavarésisht se ne ju njohim, dhe kemi pasur kénagésiné té

bashképunojmé me ju edhe né reformén e fundit zgjedhore dhe, natyrshém, ju jeni njé njohés

i thellé i ¢éshtjeve kushtetuese e ligjore. Gjithsesi, pér hir t€ procedurave té kétij komisioni,
duhet t’i b&imé me dije publikut se ¢faré ju shtyu té aplikoni pér kéto dy pozicione? Si e
shikoni pozicionin tuaj edhe pér faktin gé dikur keni gené anétar ose eksponent i njé partie
politike, ashtu si edhe shumé té tjeré qé kané aplikuar kétu, pasi ligji nuk ju pérjashton? Pse
ju bén kjo té jeni i1 pavarur né két€ detyré dhe t’i realizoni me sukses detyrat, pér t€ cilat ju
aplikoni?

Ju lutem, shkurt vetém 2-3 minuta.

Ilir Rusmali — Uné do ta filloj nga pyetja e dyté, por, né qofté se béhem i bezdisshém
né pérgjigje, mé ndérprisni, sepse 2 apo 3 minuta nuk i llogaris dot nése kam shumé pér té
théné.

Uné do ta nis nga pyetja e dyté. Eksperienca ime politike éshté pjesé e historisé sime
personale, éshté pjesé e CV-sé sime, pasi prej vitesh nuk jam i angazhuar né politiké. Uné e
sodis politikén nga larg, ndonjéheré me emocion, ndonjéheré me endje, ndonjéheré me bezdi,
por jam vetém sodités i politikés.

Nga kéndvéshtrimi i sotém dhe nga kéndvéshtrimi i kétij kandidimi, eksperienca ime
politike fillon dhe mbaron te fjala “eksperiencé”. Nuk ka asnjé kontekst tjetér se si mund té
elaborohet: eksperiencé. Uné besoj se né njé institucion, qé merret drejtpérdrejt me
menaxhimin e interesave politiké, si¢ éshté KQZ-ja, kjo lloj eksperience éshté njé favor
shumé i madh pér individin. Duke e njohur politikén nga brenda, ke mé shumé mundési ta
vlerésosh si¢ duhet até nga jashté.

Pér pyetjen e paré, besoj se éshté gjéja mé e réndésishme gé mund té trajtojmé, uné
kam tri motive dhe té tria jané njélloj té réndésishme.

Sé pari, si¢ ju e dini dhe si¢ dihet edhe publikisht, uné kam qgené i pérfshiré né radhé
té paré né pérpjekjet, né punén, né debatet, né diskutimet dhe né negociatat qé jané zhvilluar
gjaté kétyre viteve pér reformén zgjedhore, ku ju keni gené aktorét, uné kam gené i pérfshiré
bashké me ju. Reforma zgjedhore né kété piké ku éshté sot, do té thoté gé éshté ende e
papérfunduar, por ka béré njé hap shumé té madh dhe té réndésishém pérpara deri tani. Né
njéfaré ményre, ajo ka mbyllur kapitullin e saj té paré, por reforma zgjedhore nuk mbyllet as
me até cfaré éshté prodhuar, as me até gé éshté né axhendén e Kuvendit dhe gé pritet e
shpresoj té miratohet sé aférmi. Reforma zgjedhore e kuadrit ligjor mbyllet kur Komisioni
Qendror i Zgjedhjeve té kompletojé kuadrin ligjor me akte normative, gé éshté kapitulli i dyté
i réndésishém dhe zhvillohet i gjithi né fushén e KQZ-sé.

Kapitulli i treté i réndésishém éshté implementimi i kuadrit ligjor. Ne nuk i b&mé
ligjet pér gejfin e ligjeve, por i b&jmé g€ t’i zbatojm€ dhe implementimi, gjithashtu, Eshté

domen i KQZ-sé. Q& té dyja jané hallka shumé té réndésishme té procesit, madje, né njéfaré
ményre, pér té pércaktuar suksesin e reformés jané mé té réndésishmet. Motivi im i paré ka
gené ky. Nése kam qené i pérfshiré né dorén e paré né bérjen e procesit té reformés deri tani,
kam ambicien gé procesin e reformés ta ¢oj mé pérpara edhe né hallkat e tjera, sigurisht, me
déshirén gé kjo té shkojé drejt suksesit.

Motivi im i dyté ka lidhje drejtpérdrejt me KQZ-né. Reforma zgjedhore, praktikisht
pér heré té paré, do té vendosé né Shqipéri administratén neutrale, administratén e pavarur
zgjedhore dhe kjo éshté sfidé historike pér menaxhimin e zgjedhjeve né Shqipéri dhe gé té
kesh mundésiné té ngresh dhe té konsolidosh njé strukturé, qé vendoset pér heré té paré né
historiné e vendit ténd, sigurisht gé éshté njé privilegj i jashtézakonshém, njé privilegj nga i
cili &shté e véshtiré té hezitosh. Ky éshté motivi im i dyté.

Motivim im i treté, né fakt, ka lidhje me ju, si politiké, me ju, si individé, pasi keni
gené té gjithé té pérfshiré né kété proces reforme; té gjithé keni gené aktoré té saj, por jeni
edhe pérfagésues té partive tuaja. Gjaté procesit té reformés uné kam konstatuar me shumé
kénagési njé gjé gé, pér fat té keq, jo té gjithé e kané véné re. Kam konstatuar se té gjitha
partité politike né Shqipéri e duan administratén zgjedhore té pavarur. Pra, i gjithé spektri
politik do qé Shqipéria njé oré e mé paré té keté njé administraté zgjedhore té pavarur. Ky
vullnet kaq i pastér, kaq i garté, kaq i hekurt, sigurisht, éshté burim frymézimi dhe burim
optimizmi pér té marré pérsipér dhe pér té pérballuar njé detyré kaq té véshtiré, si¢ éshté
ngritja e konsolidimi i njé administrate té pavarur zgjedhore né Shqipéri.

Kéto jané motivet e mia pse uné kérkova té kandidoj pér komisioner shtetéror. Uné
besoj se sfida e madhe e institucionit éshté sfida gé duhet té pérballojé komisioneri shtetéror,
pa nénvlerésuar sfidat e rregullatorit apo té KAS-it, por komisioneri shtetéror éshté, né fakt,
né themel té institucionit pér sa u pérket nevojave, pér sa u pérket problemeve, pér sa u pérket
sfidave, pér sa i pérket edhe presionit, po té doni. Pa komisionerin shtetéror, institucioni
mund té fillojé té Iékundet dhe dy hallkat e tjera véshtiré se e mbajné dot né kémbé.

Adnor Shameti — Pérshéndetje, zoti Rusmali!

Né radhé té paré, dua té jap konsideratén time personale né lidhje me pozicionet ku ju
aplikoni. Né bindjen time personale, jo politike, aplikimi nga ana juaj i bén nder procesit dhe
pér ju kam vecse vilerésimet mé té larta, duke e vlerésuar staturén tuaj dhe standardin gé ju
keni vendosur, sepse mbaj mend doréhegjen tuaj nga kabineti geveritar vite mé paré pér dicka
gé nuk kishte fare lidhje me ju, i cili pérbén njé standard gé, pér fat té keq, nuk éshté ndjekur

as para jush dhe as pas jush. Uné kam njé apo dy pyetje té shkurtra.



E para, jam i sigurt gé edhe media, edhe opinioni publik do té orvaten ta bénin kété
pyetje. Duke gené vazhdimisht né cilésiné e ekspertit pér dhénie mendimi gé nga Komisioni i
Posagém i Reformés Zgjedhore i konstituuar né vitin 2017 e né vijim, a ndiheni ndopak né
konflikt interesi? Besoj se té gjithé e béjné kété pyetje.

Sé dyti, a ndieni 1 ¢liruar nga “dashurité” e vjetra politike né kryerjen e kétij misioni,
pér té cilin keni aplikuar?

Faleminderit!

Ilir Rusmali — N¢ radhé té paré€, dua t’ju falénderoj pér vlerésimin personal. Edhe
uné, personalisht, jam shumé mirénjohés q€ keni kété€ vlerésim. Uné mund t’u pérgjigjem
pyetjeve, nése mé lejoni.

Uné e vlerésoj eksperiencén politike si eksperiencé dhe kag. Jam distancuar nga
aktivizimi im politik pér motivet gé tashmé dihen. Uné mund té them se pér cilén parti
politike votoj dhe kété mund ta them hapur, nuk e kam problem, por, né qofté se e
konsideroni gé sekreti i votés nuk e meriton té népérkémbet, uné e Ié kété gjé. Ajo gé mund
t’ju them, dhe pér kété nuk mund t€ mé pengojé njeri, éshté se, né qofté se e imagjinoj veten
komisioner shtetéror, nuk mund t& them se nuk do t’i lexoj ndonjéheré gazetat, nuk do t&
ndjek ndonjéheré konferencat e shtypit, se kété nuk kam pse ta them. Pra, uné mund t’ju them
se do té ishte standardi mé i keq, né gofté se vendosej qé nga pozicioni komisionerit shtetéror,
pér shembull, votimit si shtetas, si qytetar, t’i rrijé larg. Ky €shté neotralitet. Komisioneri, pér
shkak se menaxhon procesin, nuk e shfrytézon dot té drejtén e tij pér té votuar, sepse
kandidimin pér poste ia ka ndaluar ligji. Ky mund té ishte njé standard gé uné mund ta
imagjinoja nga pozicioni i ardhshém i komisonerit. Ndérsa késhtu, besoj se jam votues i
rregullt. Kam votuar pothuajse gjithmoné, por jo gjithmoné. Kur nuk kam votuar kam gené i
penguar pér motive gé nuk kané pasur lidhje me zgjedhjet. Kjo pér sa u pérket raporteve me
politikén.

Pér sa i pérket konfliktit té interesit, kétu ka njé lloj kegkuptimi popullor, prandaj po i
referohem kegkuptimit té publikut, ku shikohet konflikti i interesit pas ¢do lloj veprimtarie té
individit. Konflikti i interesit éshté njé gjé e pastér dhe shumé e thjeshté, gqé nga pozicioni i
interesit privat té abuzosh né kompetencén ténde vendimmarrése publike.

Raporti im me reformén zgjedhore, me ekipet, me komisionin, me Késhillin Politik
apo ku di uné, ka gené raport i njé eksperti. Uné strukturave vendimmarrése jam pérpjekur gé
gjaté gjithé kohés t’u jap ekspertizén time mé té miré dhe mé té kualifikuar, por uné, né asnjé

nga rrethanat nuk kam gené pjesé e vendimmarrjes sé institucionit.



Uné kam shkruar veté, dhe pér njé pjesé né bashképunim, mori té neneve té
dispozitave té ligjit gé keni miratuar, mori té drafteve gé i keni pasur dhe qé i keni skartuar,
mori té drafteve gé i keni ende né shqyrtim, por uné skam miratuar asnjérin prej tyre dhe nuk
gézoj té drejtén té quhem autor i asnjé neni té reformés. Uné kam punuar pér té gjitha, por
nuk jam uné autori. Autorét jeni ju, Komisioni i Ligjeve dhe Kuvendi i Shqipérisé, praju gé i
keni miratuar, ju gé i keni dhéné votén dhe jetén. Prandaj nga kjo piképamje, debati pér
konfliktin e interesit éshté debat gé nuk shtrohet dot pér njé ekspert, i cili kontribuon me
ekspertizé, por nuk ka asnjé té drejté vendimmarrése.

Myslim Murrizi — Uné nuk kam pyetje, por mé shumé kam shprehje té opinionit tim
personal, besoj edhe né emér té grupit politik gé uné pérfagésoj sot né Kuvend. Uné nuk e
quaj fare konflikt interesi, sepse keni ardhur né politiké jo si militant dhe jeni larguar nga
politika né ményrén mé dinjitoze g& mund té largohet njé njeri nga politika né kéta 30 vjet
post komunizém. Ndoshta shumé ¢uditeshin né até kohé gé je larguar nga politika, por kjo
éshté pjesé e karakterit dhe pjesé e dinjitetit. Ajo gé uné shikoj te figura juaj, pérvec
teknicientit, éshté eminenca gri, qé ke béré ligje dhe ne kemi ngritur dorén, uné né kété
periudhé 18-muajshe jashté PD-sé, por jo pak té tjeré gé nga viti 2013 e kétej.

Uné besoj se ne kemi luksin si Kuvend dhe si komision, gé njé figuré kag e madhe né
ushtrimin e funksioneve publike dhe politike, sepse ke gené zévendéskryeministér, ofrohet
pér té gené komisioner. Né kéta 74 kandidaté, 21 jané eliminuar pa ardhur né kété seancé
pyetjesh, pra né 53 emra, uné nuk di se ¢faré, por nuk shikoj cent né genien tuaj. Ju jeni njé
njeri qé do té pérmbushni me sukses dhe né ményré dinjitoze, ndoshta pér heré té paré pas 31
vjetésh post komunizém, pér té pasur njé palé zgjedhje gé té pranohen nga palét.

Konflikte interesi kemi paré kétu, por nuk kané lidhje me ju. Té gjithé ata qé hartuan
ligjet e té famshmes “reformé né drejtési”, edhe pse e kishin té shkruar dhe té ndaluar me ligj
gé nuk do té ishin pjesé veté, sot jané drejtues té KLP-sé, KLGJ-sé dhe gjithandej. Prandaj
nuk shikoj asnjé konflikt interesi dhe shpreh konsideratén maksimale.

Absolutisht gé do t’ju votoj. Ju, si qytetar nuk keni pérse t€ na e thoni votén, sepse
éshté sekret, por votén time si anétar i komisionit kétu dhe né parlament do ta kem pro jush,
duke menduar gé i béj nder zgjedhésve shqiptaré, forcave politike shqiptare, jo vetes time,
pér té ruajtur procesin zgjedhor té 25 prillit né integritet, pér ag sa i kam paré té gjitha
kandidaturat qé jané kétu.

Faleminderit qé ke aplikuar!

Mos u mérzit, sepse do té béjné foto edhe kur je duke piré kafe me Damianin.

Bolshevizmi éshté ulur kémbékryq gé né 1945 né Shqipéri dhe 75 vjet vazhdon té jeté

agjitacion e propaganda, lufta e klasave dhe bilbilfryrésit, sic mé nxjerrin mua né foto, do té
nxjerrin edhe ty me Damianin apo me Adnorin. Por, do té sugjeroj té marrésh pak pérvojé
nga uné edhe pse mé i vogél né moshé, njé mendje té lehté dhe pérplasja né surrat té gjithé
atyre gé merren me kété puné. Mua mé ka dal pér hajér dhe kam 30 vjet qé mé duken, kéta gé
e shikojné veten té médhenj, si tullumbace té fryré me fleta preshi brenda.

Faleminderit gé ke kandiduar, duke i béré nder zgjedhjeve, komisionit dhe qytetaréve
shqiptaré mé 25 prill, jo Myslim Murrizit dhe as Damian Gjiknurit.

Ilir Rusmali — Uné ju falénderoj pér vlerésimin dhe pér késhillén!

Edmond Stojku — Dua té jap njé konsideraté personale.

(Ndérhyrje pa mikrofon)

Nuk éshté deklarim vote. Né Kuvend kemi pasur disa marrédhénie ekspertize, por nuk
éshté vetém kjo, por éshté edhe ajo njerézore. Pra, emocionet pozitive ndjesore gé kam pasur
me zotin Rusmali, me aq komunikim sa kam pasur, mé kané Iéné té kuptoj gé éshté krejt e
vérteté ajo gé zoti Rusmali deklaroi, si né aspektin moral, ashtu dhe né aspektin teknik. Pres,
né té vérteté, gé né historiné e Shqipérisé té hyjé si njé daté e thyerjes sé prishjes sé
zgjedhjeve nga organet zgjedhore, duke filluar nga kryetari i KQZ-sé sé re ose
kryekomisioneri né rastin konkret. Nuk di se c¢faré té them mé shumé se kaqg.

Urime dhe suksese!

Ilir Rusmali — Faleminderit!

Damian Gjiknuri — Zoti Rusmali, uné u shterova nga konsideratat, sepse nuk mé
lané mé vend kolegét. Nuk po e shpreh opinonin tim pér ta 1éné surprizé deri né fund.
Megjithése e kam pasur kénagési t€ madhe té bashképunoj me ty.

Ilir Rusmali — Faleminderit dhe puné té mbaré!

Damian Gjiknuri — Radhén e ka Irena Nino.

Zonja Nino, shumé shkurt na thoni pér becgroundin tuaj dhe cfaré ju shtyu té
aplikoni? Keni 2-3 minuta kohé pér té I1éné hapésiré edhe pér ndonjé pyetje.

Irena Nino — Né bazé té shpalljes gé béri Kuvendi i Shqipérisé pér plotésimin e
vendeve vakante né Komisionin Qendror té Zgjedhjeve, kam shprehur interesin tim pér té
aplikuar né njé pozicion té liré si anétare e Komisionit t¢ Ankesave dhe Sanksioneve. Jam
motivuar pér arsyet e méposhtme;

Kam pérfunduar fakultetin e drejtésisé né Universitetin e Tiranés né vitin 1985 me
mesatare note 9,8. Jam diplomuar si juriste dhe kam filluar puné si prokurore, ku kam punuar

rreth 20 vjet, ku 7 vjet e gjysmé kam punuar né Prokuroriné e rrethit té Shkodrés, 8 vjet né



Prokuroring e Pérgjithshme dhe pjesén tjetér né Prokuroriné e Tiranés. Jam larguar me
kérkesén time. Nga vitin 2015 e né vazhdim ushtroj profesionin si avokate.

Gjaté gjithé kohés gé kam punuar né prokurori, si dhe né detyrat e tjera jam pérpjekur
me vendosmeéri té zbatoj me korrektési ligjin si dhe té ruaj njé figuré té pastér morale dhe té
rris performancén time profesionale. Kam marré pjesé né té gjitha seminaret dhe aktivitetet
gé ka organizuar prokuroria dhe sistemi i avokatisé, si né bashképunim me prokuroriné
gjermane, italiane, si dhe aktivitetet g8 ka béré ambasada e Shteteve té Bashkuara,
kualifikime té ndryshme dhe me misionin PAMECA.

Gjithashtu, sé fundmi, nga viti 2018, pér dy vjet rresht jam zgjedhur nga Kuvendi i
Shqipérisé si anétare e komisionit t& pavarur té monitorimit pér ndjekjen e reformés né
drejtési, detyré té cilén e kam pérfunduar né korrik té viti 2020. Duke menduar se i zotéroj
aftésité dhe cilésité, kérkoj nga ky komision gé t€ mé lejohet té konkurroj pér njé vend né
Komisionin e Ankesave dhe té Sanksioneve. Gjithashtu, dua té them gé nuk kam qené
asnjéheré pjesé e ndonjé partie politike dhe kétu kam aplikuar me déshirén time duke
menduar se mundem dhe duhet té jap njé kontribut gé reforma zgjedhore té pérfundojé sa mé
miré.

Myslim Murrizi — Ju keni aplikuar pér KAS-in, apo jo? Njé nga kriteret thoté qé
duhet té keté njé faré pérvojé né gjykimet administrative. Mé fal, keni gqené prokurore?

Irena Nino — Po, kam gené prokurore dhe gjaté kohés gqé kam gené né prokurori,
fillimisht kam gené...

Myslim Murrizi — Sa vjet keni gené prokurore?

Irena Nino — 20 vjet.

Myslim Murrizi — 20 vjet prokurore?

Irena Nino — Po.

Myslim Murrizi — Térhigem nga pyetja. Faleminderit!

Oerd Bylykbashi - Mé falni edhe njé heré, ju keni gené avokate nga viti 2015?

Irena Nino — Po, 2015, kam marr licencén.

Oerd Bylykbashi - Pra , keni eksperiencé edhe né gjykimin administrativ.

Irena Nino — Po, né prokurori 20 vjet, mandej...

Por edhe gjaté kohés gé kam qené né prokurori, fillimisht prokuroria ka gené e
organizuar né 3 sektoré, sektori i kontrollit té pérgjithshém, penali dhe gjyqgésori, kam punuar
te sektori i kontrollit té pérgjithshém, gé ka ndjekur anén administrative. Sé fundi, né
Prokuroriné e Tiranés kam pasur né hetim, né ndjekje dhe né gjykim, ¢éshtje qé kané té béjné

me procesin zgjedhor, domethéné me falsifikime, me krime zgjedhore.

Myslim Murrizi — Edhe njé pyetje né mirékuptim me zotin Bylykbashi, né cilin vit
jeni larguar si prokurore dhe pse?

Irena Nino — Jam larguar né vitin 2004 me kérkesén time, pér arsye familjare.

Myslim Murrizi — Ah, nuk je kjo pjesa e vetingut?

Irena Nino — Nuk kam arritur té korruptohem. Kam ikur shumé mé pérpara.

Myslim Murrizi — Kété mos e quaj si avantazh té madh, se mérzitet politika.
Faleminderit!

Irena Nino — Faleminderit!

Damian Gjiknuri — Radhén e ka zonja Ilirjana Nano.

Atéheré, zonja Ilirjana, shumé shkurt pse vendosét té kandidoni dhe pak pér formimin
tuaj, gé pérshtatet me pozicionin e komisioneres né Rregullator, pra té anétares sé Komisionit
Rregullator. Dy-tre minuta, sepse duhet 1éné mundésia edhe pér pyetje.

Ilirjana Nano - Faleminderit, zoti kryetar!

Té nderuar anétaré té komisionit, ju falénderoj gé mé keni thirrur né kété seancé
dégjimore! Pérgjigjen e pyetjes gé ju sapo mé drejtuat dua ta ndaj né dy pjesé.

Sé pari, dua ta shikoj né aspektin teknik dhe té kontributit né hartimin e normave,
eksperiencé kjo e kérkuar pér Komisionin Rregullator dhe dua té them gé kam aplikuar vetém
pér kété pozicion duke vlerésuar te vetja gé eksperiencat e mia, pér njé periudhé 24-vjecare
pas diplomimit tim si juriste, jané mé té vlefshme né Komisionin Rregullator.

Sigurisht gé gjaté 24 vjetéve si juriste kam pasur eksperienca nga mé té ndryshmet
profesionale né institucionet publike té nivelit té larté, né institucione private, duke ofruar
ekspertiza dhe konsonanca edhe pér organizatat vendase dhe ndérkombétare. Uné i kam paré
aplikantét dje dhe sot, dhe njé pjesé e miré kané referuar llojet e akteve nénligjore dhe té
ligjeve né té cilat kané béré pjesé né grupe pune, ku kané ofruar ekspertizén, késhtu qé, uné
mendoj se ¢do jurist me njé eksperiencé mbi 20-vjecare, sigurisht gjen te vetja eksperienca té
tilla.

Uné dua té vecoj njé nga eksperiencat mé mbresélénése pér mua, por edhe kontribut
do ta quaja, jam angazhuar né reformén né drejtési gé né fillimet e saj, gé né fillim té vitit
2015. Kam gené pjesé e sekretariatit teknik, vecanérisht né grupin e punés pér masat
antikorrupsion, ku besoj qé kam dhéné njé kontribut qofté né hartimin e strategjisé té planit té
veprimit, por dhe té disa ligjeve té reformés.

Ndérkohé, pjesén e dyté té pérgjigjes, dua ta shikoj né planin personal dhe né planin
gytetar, pse kam aplikuar. Jemi té gjithé qytetaré té kétij vendi, por uné mendoj qé ka gytetaré

indiferenté, gé ditén e zgjedhjeve rriné né shtépi dhe as nuk votojné, ka gytetaré qgé e ndiejné

detyrén e tyre qytetare pér té votuar dhe shkojné né kutiné e votimit, ka qytetaré gé jané
tifozé, ka qytetaré gé jané anétaré té partive, militanté apo drejtues té organeve té partive
politike. Pérvecse si njé qytetare e pérgjegjshme pér té votuar sa heré gé ka zgjedhje, uné e
konsideroj veten qytetare aktive dhe njé gytetare gé déshiroj té kontribuoj. Késhtu qé, né kéto
kushte, népérmjet ndryshimeve kushtetuese, népérmjet ndryshimeve té Kodit Zgjedhor té
realizuar dhe ato té pritshme, népérmjet rikompozimit t&¢ Komisionit Qendror té Zgjedhjeve,
uné e gjeta me vend qé té aplikoj dhe té jap kontributin tim né Komisionin Rregullator, ku,
si¢ ju thashé edhe mé herét, mendoj qé kam njé eksperiencé mé té gjaté né raport me
pozicionet e tjera, pér té cilat jané shpallur vakancat nga Kuvendi.

Faleminderit!

Myslim Murrizi — Aktualisht, jeni vetém pedagoge?

Ilirjana Nano - Aktualisht jam pedagoge, por ende nuk e kemi filluar vitin e ri
akademik.

Myslim Murrizi — Po, do e fillosh sa t’i japé urdhér Damiani Evis Kushit, nga data 2
néentor.

Keni gené te reforma né drejtési? Keni punuar me ndonjé komision apo thjesht
asistente e legjislacionit pér reformén né drejtési?

Ilirjana Nano - Zoti Murrizi, faleminderit!

Né kuadér té reformés né drejtési, uné jam angazhuar si eksperte e sekretariatit
teknik, si koordinatore pér grupin e masave antikorrupsion dhe né zyrén e sekretariati teknik,
prané Sekretarit té Pérgjithshém té Kuvendit. Kontributi ka konsistuar, sé bashku me jo pak
kolegé eksperté té nivelit té larté dhe sekretarit teknik, né hartimin e analizés sé dokumentit
voluminoz gé u miratua nga Kuvendi, analizés sé sistemit té drejtésisé, posacérisht né masat
antikorrupsion dhe strategji né planin e veprimit, kontribut né hartimin e disa prej ligjeve té
cilat njé pjesé u ndryshuan, njé pjesé u hartuan nga e para.

Myslim Murrizi — A keni gené né ndonjé parti politike?

Ilirjana Nano - Jo, zoti Murrizi.

Myslim Murrizi — Ju falénderoj pér pérgjigjen! Do ta keni votén time pro publikisht,
sepse je e vetmja nga ata gé kané hartuar ligjet né reformén né drejtési, qé nuk ke zéné njé
cep veté tek organet e reformés né drejtési.

Ilirjana Nano - Faleminderit!

Damian Gjiknuri — Deklarove shumé vota deri tani, mbaruan kandidatét.

Faleminderit! Natén e miré!

Ilirjana Nano - Faleminderit! Puné té mbaré!

Damian Gjiknuri — Radhén e ka zonja Irsa Rugi.

Irsa, shumé shkurt, pérse ke aplikuar pér kéto pozicione dhe formimin ténd, dy-tre
minuta, sepse mé pas ka hapésira pér ndonjé pyetje.

Irsa Rugi- Faleminderit!

Quhem Irsa Rugi, kam mbaruar studimet e larta pér Komunikim dhe Marrédhénie me
Publikun, diplomuar me dy medalje ekselence. Né fakt, kjo &shté ndoshta njé nga pikat e mia
mé té forta, gé, nuk e di nése ka vleré, por pér mua ka pasur gjithmoné né karrierén time.
Kam medalje ekselence, aq sa kam edhe vite studimi. Késhtu gé...

(Ndérhyrje)

Jo, jo, jam pas *90-€és, késhtu qé mé kap procesi demokratizues!

Pér shkak té rezultateve, kam nisur punén si lektore prané Departamentit té Gazetarisé
né Universitetin e Tiranés fill pas diplomimit, njé pozicion té cilin e ushtroj edhe aktualisht
me shumé pasion e déshiré.

Disa vite mé voné, pas diplomimit, kam nisur punén né Departamentin e
Komunikimit né Kryeministri pér té€ gené pjesé e stafit té fjalimshkruesve té atij institucioni,
njé detyré té cilén e kam mbajtur pér njé periudhé rreth 5 vjet deri né fillim té vitit 2019, kur
ndieva se ishte e nevojshme mbyllja e njé cikli pér t¢ mos e cuar veten né monotoni. Késhtu
gé kérkova njé hapésiré té re, ku té rigjeneroja energjité e mia dhe gjeta njé institucion, i cili
kishte nevojé pér njé drejtim té€ miré dhe pér mua ishte njé sfidé. Prej fillimit té vitit 2019
kam gené drejtoreshé e Pérgjithshme e Shérbimit Kombétar pér Rining, institucion i
Ministrisé sé Arsimit, Sportit dhe Rinisé. Ju kérkoj ndjesé pér modestiné, gé do ta Ié pas né
kété moment, por até institucion e quaj si krijesén ime, sepse arrita té jepja njé rezultat
jashtézakonisht shumé pozitiv, duke dhjetéfishuar punén, né krahasim me c¢do vit qé prej
krijimit té atij institucioni né vitin 2014. Kéto té gjitha jané té faktuara me raporte zyrtare.
Integritetin, si te puna e méparshme, edhe tani, e vértetojné vlerésimet vjetore, té cilat kané
gené gjithmoné maksimale, ndérsa aftésiné time shkruese prej moshés 14 vjec e kam té
dokumentuar me ¢mime té ndryshme: né moshén 17-vjecare kam fituar gmimin e paré né
Shqipéri né letérsi, e dhéné nga Ministria e Kulturés sé asaj periudhe; kam mbi 90 botime
kombétare dhe ndérkombétare né antologji, gazeta dhe revista té huaja e vendase, si dhe jam
nominuar para disa vitesh pér gmimin “Pushkash”.

Kjo éshté pak a shumé eksperienca, duke pérmendur edhe faktin gé gjaté vitit té
kaluar kam gené lektore prané Shkollés Shqiptare té Administratés Publike né 1éndén “E
drejta pér informim”. Jam autore e katér librave. N& proces &shté njé libér, 1 cili éshté mé

tepér profesional dhe ka té béjé me partité politike, fushatat elektorale, zgjedhjet ta para né

kéndvéshtrimin e marrédhénieve me publikun dhe té komunikimit publik. Pér ta pérmbyllur
pak a shumé eksperiencén profesionale, arsyeja pse kandidova lidhet me njé géllim té
caktuar: pér t’i dhéné njé frymé té re institucionit. Para disa koh&sh né Gazetén Shqiptare
kam botuar njé artikull, ku them se demokracia ka nevojé pér frymé dhe jo pér shpaté. E
vlerésoj shumé faktin gé pjesa teknike ka treguar gé jané juristé té miré, gjé e cila u vlen
jashtézakonisht shumé komisioneve, té cilat do t¢ merren me hartimin e ligjeve dhe normave
juridike, por ajo gé uné vlerésoj te komisioneri éshté se nuk e shoh njé figuré as burokratike,
as teknike, por e shoh shumé pértej késaj dhe, nése do té kisha drejtimin e kétij institucioni,
me pérgjegjési té ploté do ta thosha, ndoshta jam e vetmja dhe shkoj pak pértej kornizave, por
do té isha thellésisht politike dhe aspak partiake. Besoj se pér kété ka nevojé ky institucion
pér t’u rritur, pér t€ shpérndaré frymén e besimit te njerézit, pér té risjellé njé€ energji t€ re, e
cila ka nevojé té instalohet bashké& me ndértimin e njé institucioni té ri.

Eshté e réndésishme té shihet né kété ményré, pra si njé rigjenerim i vlerave té kétij
institucioni, té cilat, nése nuk do té ishte e nevojshme, mund té mbeteshin sic ishin.

Faleminderit juve!

Damian Gjiknuri — Njé pyetje, se mé béri pérshtypje dhe, shumé miré gé e the, pa
modesti, se, né fund té fundit, gjérat qé kané vleré dhe gé quhen arritje, edhe duhen deklaruar,
kur thaté: “E quaja até shérbim si fémijén t€nd”, pse e le fémijén ténd, né kuptimin simbolik
té fjalés?

Irsa Rugi — E para, institucioni éshté né proces ristrukturimi.

E dyta, uné dhashé gjithcka gé doja té jepja. Pra, uné i kam mbyllur veté ciklet né cdo
puné ku kam gené, kur kam ndier gé ajo gé kam dhéné ishte mé e mira imja gé mund té jepja.
Brenda njé viti, e thashé, dhjetéfishova punén dhe e ktheva até institucion né ekselent, tashmé
aq shumé té lakmueshém. Késhtu gé besoj se nuk kam cfaré té jap mé tepér nga sa dhashé né
njé vit té téré. Dhashé mé té mirén time dhe até gé uné desha, e arrita.

Damian Gjiknuri — Pra, e linde fémijén dhe e braktise, megjithése bére té€ kundértén.

Irsa Rugci — Jo, e linda, e rrita dhe e ¢ova pérpara, i dhashé hapésiré qé tashmé té keté
njé energji té re edhe ajo.

Damian Gjiknuri — Dakord.

Myslim Murrizi — Vetém se njé merak kam uné, zonja Irsa. Shoh gé né institucionet
ku ke gené, ke mbaruar puné shpejt. Kam hall gé ky é&shté institucion me mandat katérvjecar
ose pesévjecar dhe mos na kénagesh pér njé vit e na e Ié dyfekun né fage ato katér vjetét e

tjeré.

Irsa Ruci — Mé falni! E para, kur uné marr pérsipér njé pérgjegjési, e marr me
synimin ta ¢oj deri né fund. Nése ka gené e shkurtér ajo periudhé njévjecare, flas ajo e fundit,
se e para ka gené gjashté vjet, atéheré do té thoté gé uné e kam mbaruar misionin tim. Nése
ky mision do té jeté shumé mé i gjaté, dhe uné uroj qé té jeté i gjaté, sepse tregon pérgjegjési
mandati, atéheré uné e marr pérsipér. Pérderisa kam aplikuar, do té thoté gé e pranoj kété
pérgjegjési.

(Ndérhyrje pa mikrofon.)

Damian Gjiknuri — Faleminderit!

Vijojmé me zotin Ismail Tafani, i cili ka aplikuar pér komisioner dhe pér
nénkomisioner.

Ismail, shumé shkurt, ¢faré té shtyu té kandidosh pér kéto dy pozicione, na thuaj dicka
né lidhje edhe me background-in ténd, por 2-3 minuta, sepse ka edhe pyetje.

Ismail Tafani — Kam mbaruar studimet e larta pér drejtési né Bolonja. Po né até qytet
kam mbaruar edhe studimet e ciklit té treté “Doktoraturé”. Vij nga bota akademike. Jam
pérgjegjés i Departamentit té Shkencave Juridike dhe lektor prané njé universiteti né
Shqipéri.

Njé ndér arsyet pse uné kam zgjedhur té kandidoj né kéto dy pozicione éshté fakti
sepse, duke menduar natyrén personale dhe formimin tim profesional, mendoj gé gézoj njé
integritet si individ, i cili &shté aq i nevojshém pér procesin qé pritet té menaxhohet nga kéto
figura pér té cilat ne kandidojmeé.

Besoj se mora mé pak kohé nga sa kérkohe;j.

(Ndérhyrje pa mikrofon.)

Damian Gjiknuri — Faleminderit!

Ismail Tafani — Faleminderit juve!

Damian Gjiknuri — Natén e miré!

Ismail Tafani — Faleminderit juve! Gjithé té mirat!

(Ndérhyrje pa mikrofon.)

Damian Gjiknuri — Vijojmé me zonjén Iva Nathanaili, e cila ka aplikuar pér
rregullatore dhe KAS.

Iva, mirémbréma! Shumé shkurt pak pér background-in tuaj dhe pse keni aplikuar pér
kéto dy pozicione?

Iva Nathanaili — Mirémbréma!

Pérshéndetje, anétaré té komisionit!

kryer edhe aplikimin qofté né njé nga komisionet e reja dhe thirrjet gé ju keni hapur. Kam
studiuar drejtési né Fakultetin Juridik né Tirané. Mé pas kam vijuar studimet né King’s
College, Londér, Angli.

Kam zgjedhur té rikthehem né Shqipéri, pasi kam kryer njé master, né fakt, pak té
vecanté pér tregun toné: “E drejté ndérkombétare financiare”. K&étu kam filluar puné€ dhe kam
marré formimin tim si juriste mé sé shumti né studio ligjore, ku kam punuar pér disa vjet.
Nuk e di nése keni pak njohuri se si jané punét né studiot ligjore, por éshté njé puné shumé
intensive me ekspozim té madh pérkundrejt ligjit, interpretimeve ligjore dhe performancés sé
larté gé kérkohet né punét né kéto studio.

Mé pas kam punuar edhe né administraté, ku kam gené né Zyrén e Koordinatorit
kundér Korrupsionit. Gjaté kétij viti eksperience kemi njohur shumé administratén né nivel
lokal, por edhe até rajonal, kemi pérfagésuar Shqipériné né institucionet kundér korrupsionit
té¢ Késhillit t€ Europés, kemi dorézuar draftin pérfundimtar t€ ligjit “Pér mbrojtjen e
sinjalizuesve”, ligj qé pérdoret edhe sot.

Gjithashtu, kam punuar shumé si eksperte e pavarur né hartimin e ligjeve té
ndryshme, sidomos me UN-né, me Kombet e Bashkuara. Kam punuar sidomos me
legjislacionin né rregullimin e fushés sé punés kétu né Shqipéri. Kjo i ka hapur rrugé njé
eksperience mé té gjaté po me Kombet e Bashkuara, ku kam punuar pér 3 vjet me radhé, e
cila i ka dhéné njé dimension tjetér eksperiencés dhe Kkarrierés sime sidomos né ¢éshtjet e
menaxhimit té projekteve, duke punuar shumé né terren me grupet né nevojé, me adresimin e
nevojave té Kkétyre grupeve, identifikimin e lideréve né komunitet, me zgjidhjen e
problemeve, sidomos té ¢éshtjeve qé ndeshim né praktiké. Dy vjetét e fundit uné punoj edhe
si avokate me profesion té liré, kam praktikén time, ku merrem me céshtje civile dhe
administrative, si dhe pérfagésim ligjor.

Arsyeja pse uné aplikoj sot éshté se uné kam zgjedhur té jetoj né Shqipéri, té krijoj
familjen time kétu dhe té punojmé kétu. Pra, iu pérgjigja thirrjes me déshirén e miré pér té
gené pjesé e kétyre institucioneve té reja qé po ngrihen né vend, té cilat premtojné ndryshime
dhe pérmirésime.

Faleminderit!

Damian Gjiknuri — Faleminderit!

Pra, keni eksperiencé disavjecare né shqyrtimin e  ¢éshtjeve administrative,
konflikteve e té tjera, sepse éshté kérkesé e ligjit qé té paktén duhet té kesh 3 vjet

eksperiencé?

Iva Nathanaili — Tashmé béhen mbi 10 vjet, sepse kam filluar t€ punoj shumé shpeijt.

Uné e shikoj veten time mé té forté né céshtjet e ankimeve administrative, me té
cilat jam marré shumé si avokate dhe si konsulente, por edhe né ¢éshtjet e hartimit té ligjeve
dhe akteve nénligjore, ku jam pérfshiré si eksperte e pavarur, por edhe si konsulenté, ku kam
punuar dhe asociuar né studio.

Faleminderit dhe puné té mbaré!

Damian Gjiknuri — Radhén e ka Kamerion Salillari.

(Ndérhyrje pa mikrofon)

Kamerion Salillari — Mirémbrémal

Damian Gjiknuri — Mirémbrémal

Kamerion, ju lutem prezantohuni shumé shkurt, pér dy-tre minuta, pse eksperienca
juaj éshté e pérshtatshme dhe ¢faré ju shtyu té aplikoni pér kété pozicion. Ju jeni kualifikuar
vetém pér pozicionin né komisionin e ankimeve dhe sanksioneve.

Kamerion Salillari — Atéheré, po béj thjesht njé prezantim timin.

Uné quhem Kamerion Salillari, lindur mé 23 shtator 1984 né Durrés dhe aktualisht
banues né Durrés. Kam kryer studimet e larta né shkencat juridike né universitetin jopublik...
Prej datés sé diplomimit mé tepér kam gené pjesé e profesionit té liré. Kam ushtruar detyrén e
anétarit té komisionit prané Komisionit té Verifikimit t€ Titujve té€ Pronésisé prané
prefekturés Durrés prej 8 muajsh dhe pér njé kohé té shkurtér prané Agjencisé Shtetérore té
Kadastrés si funksionar i zyrés juridike. Nga viti 2017 dhe deri mé sot kam njé shoqéri timen,
né té cilén jam pjesé si ortak dhe si pérfagésues ligjor dhe administrator i késaj shogérie.

Né momentin gé u shpall nga Kuvendi se u ndryshua ligji i Kodit Zgjedhor dhe se
ishte e nevojshme pérzgjedhja e anétaréve té rinj, e pashé té arsyeshme té aplikoj, sepse
mendoj se kam arritur pjekuriné profesionale, por dhe si individ, pér té gené pjesé e késaj
strukture, gé né vetvete besoj se mbart njé detyrim shumé té madh ligjor dhe moral, por, né
gjykimin tim, edhe pér té kontribuar né pérmirésimin e zgjedhjeve né republikén e
Shqipérisé. Kjo ishte njé nga shtysat e para.

Shtysa tjetér, qé besoj se éshté e réndésishme, éshté edhe pjesa e shpérblimit, sepse né
momentin gé ofrohet njé shérbim, ofrohet edhe njé shpérblim. Besoj se kjo do té ndihmonte
né pérmirésimin social-ekonomik té familjes sime. Besoj se éshté shumé normale.

Damian Gjiknuri - Je i vetmi gé e ke théné kété. Paketa ekonomike gé ofrohet éshté
atraktive. Té gjithé thoné sikur duan té sakrifikohen. Mé pélgeve, realisht.

(Ndérhyrje pa mikrofon)

Ka pyetje?

Myslim Murrizi — Edhe uné e vlerésoj shumé singeritetin dhe pragmatizmin e zotit
Kamerion, sepse, né fakt, edhe KAS-i, edhe rregullatori ...

(Ndérhyrje pa mikrofon)

Kéta té tjerét nuk e thoné, sepse mendojné se i shérbejné me devotshméri atdheut.
Gjithsesi, té dyja jané funksione ku punohet part time (KAS-i té paktén) dhe do té kené njé
muaj puné njé heré né dy vjet. Shikoj gqé kané aplikuar shumé punonjés institucionesh,
pérfshiré edhe té Kuvendit, té cilét i kané rrogat nga 1 milion e kusur leké, por gé kané
déshiré té marrin edhe 10 milioné leké né vit, sepse marrin 80% té rrogés sé komisionerit, por
e fshehin nén petkun e devotshmérisé pér atdheun.

Té falenderoj shumé gé je i singerté dhe i drejtpérdrejté!

Damian Gjiknuri — Radhén e ka Klement Zguri, i cili ka aplikuar pér pozicionin
rregullator.

Klement, ju nuk keni nevojé shumé pér prezantim, por uné kam njé pyetje direkte.

(Ndérhyrje pa mikrofon)

Pse pérséri né KQZ? Uné kam mbi 20 vjet gé merrem me zgjedhje dhe kam paré gé ju
jeni njé poster i Komisionit Qendror té Zgjedhjeve. Mendoj se ndonjéheré njeriu duhet té
béjé pak pushim apo té béjé dicka ndryshe. Thjesht jam kurioz, por edhe pér publikun.

Klement Zguri — Eshté gjéja qé di t& bé&j mé miré, por besoj se i shérbej edhe té
pérgjithshmes sé vendit. Kam pasur kontakt me zgjedhjet né té gjitha komisionet prej kur ka
hyré demokracia, nga té cilat 23 vjet pa ndérprerje i kam né KQZ. Besoj se éshté njé
eksperiencé g€ vlen pér t’u konsideruar.

Damian Gjiknuri - Klement, kur e dhe doréhegjen?

Klement Zguri — Para dhjeté ditéve.

Damian Gjiknuri — Eshté depozituar doréhegja?

Klement Zguri — Po, po.

Damian Gjiknuri — Nuk kemi pér ¢far€ t’ju pyesim, sepse ju njohim.

Natén e miré!

Klement Zguri — Natén e miré dhe faleminderit!

Damian Gjiknuri — Radhén e ka Koli Bele. Ka aplikuar pér komisioner dhe
komisionin e ankesave dhe sanksioneve.

Zoti Bele, uné personalisht ju njoh, por shumé shkurt, pér dy-tre minuta, béni njé
prezantim pér t’ju njohur té tjerét, ¢faré ju shtyu t€ aplikoni n€ kéto pozicione dhe digka pér

formimin tuaj.

Koli Bele — Kam pasur fatin t¢ punoj me shumicén e deputetéve té nderuar né
pozicione té ndryshme.

Megjithaté, uné kam mé shumé se 22 vjet eksperiencé si jurist. Kam punuar né
institucione té ndryshme, duke filluar nga Kontrolli i Larté i Shtetit, Prokuroria e
Pérgjithshme, kam gené prokuror, jam angazhuar si avokat dhe si pedagog. Gjaté késaj
periudhe kam pasur kontakt edhe me procese zgjedhore né cilésiné e mbrojtésit ligjor. Mé pas
kam pasur njé eksperiencé publike shumé té miré né fushén e administrimit si sekretar i
Pérgjithshém né Ministriné e Energjisé dhe mé pas até té Arsimit pér t'u larguar dhe
aktualisht jam pedagog dhe konsulent. Pra, eksperienca e ndryshme dhe e vleré né
institucionet publike dhe ato private mé ka mundésuar té krijoj bindjen qé kjo eksperiencé do
té ishte po aq e vlefshme né kété institucion, i cili ka njé vazhdimési té proceseve zgjedhore,
gé, né thelb, ngelen té njéjta, por ka edhe sfida té reja, té cilat kané té béjné me
administrimin, pasi kemi té béjmé me ngritjen e institucioneve té reja, si institucioni i
komisionerit, ashtu edhe KAS-i.

Kam aplikuar duke menduar se, nése do té vlerésohesha nga ky komision dhe
parlamenti, do té isha njé kandidaturé gé do té sillja mé té mirén dhe do té isha vleré né kéto
institucione.

Faleminderit!

Damian Gjiknuri - Zoti Kristag Kume ka aplikuar pér pozicionin e rregullatorit.

Mirémbréma, zoti Kume!

Ju jeni figuré publike e njohur dhe ekspert pér ¢éshtjet zgjedhore dhe besoj se nuk ka
nevojé pér prezantim personal, por vetém mund té na thoni se ¢faré ju shtyu t’i ktheheni edhe
njé heré Komisionit Qendror té Zgjedhjeve pasi ju keni njé eksperiencé té gjaté né té?

Kristag Kume - | kthehem KQZ-sé, por me njé ndryshim té madh. Radhén e paré
shkova pa e ditur se ku shkoja dhe ¢faré do té béja, ndérsa sot e di miré se ¢faré duhet béré.

(Ndérhyrje pa mikrofon)

E qgarté. Pas rreth 23 vjetéve gé merrem me kété gjé&, besoj se do té jeté akti im i
fundit, jo pér t€ nus€ruar, sepse jam shumé 1 vjetér pér t’u quajtur nuse, por pér té€ kontribuar
né até gqé uné mendoj se ka mé shumé se ¢do gjé tjetér nevojé nga té gjithé ne dhe né ményré
té vecanté nga ata gqé kané eksperienca té formuara né kété fushé dhe nuk kané gené pak ata
gé jané prezantuar kétu para jush.

Damian Gjiknuri- Nuk kam ¢faré pyetjet t’i béj zotit Kume, sepse té gjithé e njohim

dhe kemi pasur fatin, né njé ményré ose né njé tjetér, té punojmé me té.

Edmond Stojku- Rikthimi i zotit Kume, né aspektin e ekspertizés, do té ishte vértet
njé risi, pasi pas shumé vjetésh dhe pas njé ekspertize té gjaté, sidomos né shogériné civile,
do t’1 bénte miré nj€ organi te ri t€ riformatuar tani.

Lidhur me aspektin moral, nuk kam c¢faré té diskutoj, pasi ka gené i paangazhuar
gjithmoné né politiké. Prandaj, mendoj se do té jeté nder dhe kénagési té ishit prezent né kété
institucion té ri.

Kristag Kume - Faleminderit!

Oerd Bylykbashi - Si¢ u tha, zoti Kume ka njé rekord té gjaté si anétar i KQZ-sé jo
vetém né shogériné civile, por edhe né reformat zgjedhore, pérfshiré né hartim té
legjislacionit zgjedhor, si¢ kané njé pjesé e kandidatéve gé u paragitén sot, dhe me momente
té réndésishme, gé kané béré diferencé né momente kyce dhe problematike té procesit té
zgjedhjeve, sic éshté rasti i listave té zgjedhésve né vitin 2003, ku u hartua njé koncept krejt i
ri i hartimit té listave.

Myslim Murrizi - Fakti gé zoti Kume, me té cilin njihemi prej afro 30-vjetésh, ka
kandiduar pér rregullator éshté njé pozicion teknik, por shumé i vlefshém dhe i domosdoshém
pér miréfunksionimin e KQZ-sé. Edhe pse zoti Gjiknuri nuk ka gejf kur uné e deklaroj votén,
por uné ende nuk e kam plotésuar numrin 12 dhe e deklaroj votén time, me té gjithé kokrrén e
gejfit, pro zotit Kristag Kume pér te rregullatori.

Kristag Kume - Faleminderit!

Natén e miré dhe puné té mbaré!

Damian Gjiknuri - Kandidatja tjetér éshté Laureta Bregasi.

Ju lutem, shumé shkurt mund té na tregoni se cfaré ju shtyu té aplikoni né kéto dy
pozicione dhe mund té& na flisni pak pér background-in tuaj. Mund té flisni 2-3 minuta, né
ményré qé€ t€ kemi mundési t’ju béymé edhe ndonjé pyetje.

Laureta Bregasi — Quhem Laureta Bregasi. Jam diplomuar né vitin 2006 pér drejtési,
kam kryer studime pasuniversitare pér té Drejté Tregtare Ndérkombétare. Eksperienca né
vitet e fundit kané gené si drejtuese né sektorin privat dhe publik, ku vitet e fundit kam
punuar prané Ministrit té Shtetit pér Diasporén dhe Fondit Shqiptar pér Zhvillimin e
Diasporés, né drejtoriné juridike.

Eksperienca e viteve té fusnit, si né pérpilimin e akteve nénligjore, akteve rregullatoré
pér institucionet, gjithashtu edhe gjykimi né ¢éshtjet e ndryshme juridike kané gené motivi
kryesor gé mé ka shtyré pér té kandiduar pér kété pozicion.

(Ndérhyrje pa mikrofon)

Jam shképutur né muajin korrik.

Damian Gjiknuri - Pse jeni shképutur?

Laureta Bregasi - Pér motive personale. Pér té punuar né sektorin privat, si edhe pér
profesion té liré si juriste.

Damian Gjiknuri — A keni eksperiencé né céshtjet e shqyrtimit administrativ,
meqgenése keni punuar aplikuar pér KAS?

Laureta Bregasi - Gjaté periudhés gé kam pérfagésuar institucionet ku kam punuar
jam marré me céshtje té ndryshme, por mé shumé né anén késhillimore dhe, sa i pérket
sektorit privat, né pérpilimin e akteve t&€ ndryshme pér t’u paraqitur né¢ gjykaté, por edhe né
pérgjigjen e ankesave té ndryshme.

Faleminderit!

Damian Gjiknuri - Zonja Lealba Pelinku, kandidon né pozicionet komisioner,
komisioner rregullator dhe KAS.

Mirémbréma, zonja Pelinku!

Ju lutem, na thoni shumé shkurt se cfaré ju shtyu té aplikonit né kéto 4 pozicione, si
dhe dicka pér background-in tuaj dhe eksperiencén tuaj. Keni 2-3 minuta kohé, né ményré gé
t’1 jepet mundési komisionit pér pyetje.

Lealba Pelinku- Studimet e larta i kam kryer né drejtési né Itali dhe jam diplomuar
me pikét maksimale, mé pas kam kryer studimet pasuniversitare né master dhe aktualisht
jam né prag té pérfundimit té studimeve doktorale.

Pasi kam pérfunduar studimet jam kthyer né Shqipéri, ku kam punuar fillimisht si
juriste dhe mé pas avokate né sektorin privat. Nga viti 2006 deri sot kam gené e angazhuar si
pedagoge me kohé té ploté ose té pjesshme né Fakultetin e Drejtésisé né Universitetin e
Tiranés.

Né raport me kandidmin tim, dua té vegoj pérvojén mé té réndésishme pér sa i pérket
administratés publike, ai i funksionit té anétarit, zévendéskryetarit dhe i kryetarit té
Komisionit té Prokurimit Publik. Vecantia e kétij institucioni si njé kuazi gjykaté dhe pérvoja
gé mé ka dhéné té punuarit né até institucion kané qgené patjetér té vyera si nga aspekti
administrativ, ashtu edhe drejtues. Né kété kontekst, me ané té instrumenteve té ndryshme
kam béré pérpjekjet maksimale pér té rritur nivelin e transparencés dhe besueshmérisé sé
kétij institucioni, si¢ kané gené seancat dégjimore apo ato gé parashikonte ligji i prokurimit
publik. Eksperienca si drejtuese ka gené njé eksperiencé gé kam marré dhe kam dhéné, por
ajo & ka mé shumé vleré té pérmendet éshté pérpjekja pér té Kkrijuar njé ményré apo
mekanizma té institucionit gé té garantonin efikasitetin, zbatueshmériné e ligjit, si dhe

respektimin e afateve ligjore. Né kété kuadér, jané ngritur sisteme, edhe pse manuale

asokohe, pér gjurmimin e ankimimeve, pra trajtimit té dosjeve té ankimimeve, né ményré qé
té respektoheshin afatet ligjore.

Aktualisht jam pedagoge, asistente/lektore prané Fakultetit té Drejtésisé.

Damian Gjiknuri — A jeni anétare e ndonjé partie politike?

Lealba Pelinku — Jo.

Damian Gjiknuri — A keni pyetje? Nuk ka.

Natén e miré dhe suksese!

Mirémbréma!

Ledio, shumé shkurt: keni aplikuar pér pozicionin e KAS-it, ¢faré té ka shtyré? Flisni
pak pér background-in tuaj, pra 2-3 minuta jo mé shumeé.

Ledio Braho — Faleminderit!

Kam pérfunduar studimet pér drejtési né vitin 2009 né Fakultetin e Drejtésisé, mé tej
kam ndjekur studimet master me njé bursé té shtetit gjerman né Gjermani pér té drejtat
ndérkombétare té njeriut dhe ligjin humanitar. Kur jam kthyer, kam punuar pér njé periudhé
kohe né administraté shtetérore né Ministriné e Integrimit dhe né Inspektoratin Qendror, gé
ishte njé institucion i ri né varési té Kryeministrit dhe ishte pjesé e reformés rregullatore. Né
até kohé kam asistuar pér njé séré ndryshimesh ligjore qé u béné pér reformén pér
inspektime. Mé& tej, népérmjet programit “LEAD Albania”, qé &sht€ njé program qé
financohet dhe ndiget nga Fondacioni Shqgiptaro-Amerikan pér Zhvillim, kam punuar si
késhilltar prané Presidentit t& Republikés, né até kohé ka gené Bujar Nishani. Nga fillimi i
vitit 2015 jam si profesionist i liré, si avokat, drejtoj zyrén time té avokatisé. Nga dokumentet
gé kam sjellé, kam treguar se kam eksperiencé pér sa u pérket gjykimeve administrative né
Gjykatén Administrative. Po ashtu, dua té shtoj edhe faktin gé jam pjesé e Komitetit té
Disiplinés sé Dhomés sé Avokatisé; jam zgjedhur nga avokatét népérmjet parimit njé anétar
njé voté. Eshté njé organ kolegjial gé¢ merr vendim dhe vendos, kur éshté rasti, dénime dhe
sanksione pér avokatét. Kam gené pjesé e njé séré trupash arbitrazhi, ku nga palé té ndryshme
mé jané besuar t’1 gjykoj ¢€shtje t&€ ndryshme, sipas parimeve té arbitrazhit. Mendoj se jam
kandidati i duhur pér KAS-in, pér faktin se me ndryshimet ligjore éshté risi pjesa e KQZ-sé
gé éshté ndaré né 3 organe, pra pjesa gé éshté depolitizuar. Besoj se tashmé éshté momenti
gé, pas 30 vjetésh gé zgjedhjet jané kontestuar né Shqipéri nga té gjithé faktorét pjesémarrés,
por edhe palét e tjera, gé personat, té cilét do té jené pjesé e kétyre organeve, té kené njé
integritet té larté dhe profesionalizém, pa bindje politike té njérit krah apo té krahut tjetér.
Késhtu gé, pér shkak té karrierés sime té deritanishme, besoj se i plotésoj kushtet formale, por

edhe té gjitha kushtet subjektive gé duhen pér kété detyré.

Faleminderit! Mirupafshim!

Damian Gjiknuri — Lefterie Luzi Lleshi.

Zonja Luzi, ne ju njohin, sepse, né fakt, ju jeni njé figuré publike, pra keni gené edhe
kryetare e Komisionit Qendror té Zgjedhjeve. Thjesht ¢faré ju shtyu té aplikoni pér njé nga
kéto organe pérséri, sepse nuk ka nevojé pér background-in tuaj, sepse ne ju njohim?

Lefterie Luzi Lleshi — Faleminderit!

Sigurisht, genia kryetare e Komisionit Qendror té Zgjedhjeve éshté njé nga arsyet
ligjore, njé kérkesat e ligjit pér eksperiencén e méparshme, pér té aplikuar pér kété vend.
Nga viti 2012-2016 kam gené né njé mandat, por, sigurisht, nuk kam ndaluar aty, pas vitit
2012 kam punuar si eksperte zgjedhore. Né ushtrimin e aktivitetit tim jam udhéhequr,
sigurisht, nga parimet e integritetit, paanésisé dhe pérgjegjshmérisé. Sigurisht, arsyeja éshté
se e njoh kété fushé shumé miré, e njoh nga A-ja te ZH-ja dhe jam shumé komode né kété
fushé. Mendoj se performimi im né kété detyré, nése ju do té vendosni pér mua, do té jeté
akoma mé cilésor se sa i radhés sé paré, pér arsye se e njoh kété fushé nga té gjitha anét.

Damian Gjiknuri — Mirupafshim, zonja Lleshi!

Pér pozicionet rregullator dhe KAS.

Zoti Gremshi, shumé shkurt dicka pér background-in tuaj dhe cfaré ju shtyu té
konkurroni né kéto dy pozicione, rregullator dhe KAS? Pra, pse je i pérshtatshém pér
rregullatorin, pse je pér KAS-in, bazuar né eksperiencén ténde?

Leonard Gremshi — Faleminderit!

| nderuar Kkryetar,

Té nderuar anétaré té Komisionit té Posacém Parlamentar,

Kam shprehur interesin pér té kandiduar pér vendin vakant té anétarit t& Komisionit
Rregullator ose até té anétarit té Komisionit t¢ Ankimeve dhe Sanksioneve.

Duke vlerésuar maksimalisht rolin qé¢ Komisioni Qendror i Zgjedhjeve kryen pér
administrimin e votés té qytetaréve shqiptar, si shprehje e vullnetit té tyre té liré, déshiroj té
jem pjesé e kétij institucioni té réndésishém, pasi edhe edukimi im, si dhe puna gjaté kétyre
13 vjet si jurist mé kané dhéné njohuri shumé té mira né fushén juridike.

Studimet e larta i kam kryer né Itali né Fakultetin e Drejtésisé, né universitetin e
Torinos dhe i kam pérfunduar né vitin 2007. Né vitin 2008 kam marré titullin avokat,
profesion qé e kam ushtruar pér shumé vjet deri né vitin 2014, vecanérisht né c¢éshtjet
administrative, né shkallét e gjykimit administrativ dhe gjyqgésor, por, ndér té tjera, edhe né

céshtjet tregtare dhe civile.

Gjithashtu, kam gené avokat né projektin “Klinika ligjore pér té miturit” i financuar
nga UNICEF-i. Mé pas kam gené pjesé e administratés publike né fushén e céshtjeve
juridike-administrative, né fushén e prokurimit té koncesioneve té partneritetit publik privat,
lejeve minerare, ankandeve publike, kontratave publike, kontratave koncensionare. Né niveli
zbatues kam gené jurist n€ Qendrén Spitalore Universitare “Néné Tereza”, ashtu edhe né
nivel drejtues, duke i referuar Komisionit té Prokurimit Publik, si dhe Autoritetit Portal
Durrés. Né nivel drejtues kam gené anétar dhe zévendéskryetar i Komisionit té Prokurimit
Publik pér njé periudhé veprimtarie vazhduese gati 3 vjet e 8 muaj né shqyrtimin e ankesave
té operatoréve té ndryshém ekonomiké. Pikérisht lista e gjaté e ¢éshtjeve, né cilat jam marré
si avokat, si dhe eksperienca ime né Komisionit e Prokurimit Publik, ku jam marr
drejtpérdrejt me shqyrtimin e ankesave, pérpilimin dhe marrjen e vendimeve té ndérmjetme
dhe pérfundimtare, mé jep siguri té them se kam aftésité pér té shqyrtuar legjislacionin dhe
pér té zgjidhur né rrugé administrative ankesat, duke treguar paanshméri dhe aftési pér té
pérmbushur detyrat gé pércaktohen né Kodin Zgjedhor, si pér komisioner té rregullatorit ose
pér komisioner t& KAS-it.

Pé&r sa mé sipér, mendoj se plotésoj kushtet dhe kriteret gé pércakton ligji.

Faleminderit!

Damian Gjiknuri — Ku keni mbaruar?

Leonard Gremshi — Né Torino, né Itali.

Damian Gjiknuri — A ka pyetje? Nuk ka.

Natén e miré!

Leonard Gremshi — Natén e miré! Faleminderit!

Damian Gjiknuri — Vazhdojmé me Lindita Takon pér rregullator dhe KAS.

Pérshéndetje!

Shumé shkurt dicka pér veten tuaj, ¢faré ju béri té aplikoni né kéto dy pozicioni, por
mos e béni mé shumé se 2-3 minuta prezantimin? Cili éshté background-i juaj? Pse éshté e
pérshtatshme pér pozicionin e Rregullatorit dhe KAS-it eksperienca juaj legjislative, jo né
kuptimin e miratimit té ligjeve, por mé shumé rregullshkrimit, hartimit té¢ akteve dhe né
shqgyrtimet administrative pér Komisionin e Ankimeve?

Lindita Tako — Uné jam Lindita Tako, kam studiuar né Fakultetin e Drejtésisé né
vitin 1991-1995. Menjéheré i jam nénshtruar provimit té avokatisé dhe kam ushtruar
profesionin e avokatit deri né vitin 1999. Né& vitin 1999 jam kthyer né Komitetin e Zhvillimit
té Turizmit né pozicionin e shefes é Sektorit Juridik, ku pér disa vite kam shérbyer né kété

pozicion Drejtoriné Juridike né Ministriné e Zhvillimit té Turizmit dhe Territorit.

Gjaté gjithé késaj kohe jemi rritur me legjislacionin, éshté krijuar legjislacioni né vitin
1994, gé nga Kaodi i Procedurés Civile, Kodi i Procedurés Penale, Kodi Penal dhe Kodi i
Procedurave Administrative né vitin 1999. Gjithashtu, gjaté té gjithé késaj kohe kemi gené
drejtori gé kemi krijuar legjislacionet pérkatése té fushave dhe mé pas kemi béré oponencén
pér legjislacionet e ministrive té tjera né raport me fushén qé ne i pérkisnim, pra ne kemi
hartuar rregullore dhe akte nénligjore né zbatim té ligjeve té fushave pérkatése gé ne
mbulonim.

Pra, mund té them gé kam njé eksperiencé goxha té gjaté deri né vitin 2005, kur jam
larguar nga ministria dhe jam punésuar né Késhillin e Ministrave, né DSIK. Edhe kétu kam
njé eksperiencé né fushén e marrédhénieve ndérkombétare dhe mbikéqyrjes sé marréveshjeve
pér siguriné e informacionit té klasifikuar.

Pra, gjaté té gjithé késaj kohe né administraté deri né vitin 2005 jam marré me
drejtorité pérkatése juridike dhe krijimin e oponencés sé akteve normative té fushave qé
kemi pasur né zbatim até kohé.

Mé pas kam kaluar né njé fushé komplet tjetér, né Komitetin Shtetéror té Kthimit dhe
Kompensimit té Provave né komisionin vendor té qgarkut Tirané, ku kam gené anétare
komisioni pér njé periudhé. Ato kané gené organe kolegjiale dhe kemi zbatuar ligjin e fushés
pérkatése.

ME pas jam rikthyer né pozicionin e lir€ t€ avokatis€ pér t’u kthyer né vitin 2015 né
Komisionin Vendor té Verifikimit té Titujve té Pronésisé. Edhe né kété rast kemi shqyrtuar si
organ kolegjial titujt e pronésisé té kontestuar nga té tretét, personat gé kané pérfituar me
ligjin nr. 7501 pér tokén, duke iu nénshtruar njé proceduré dhe hetimi admirativ, njé
vendimmarrje kolegjiale administrative. Mé pas, né respektim té parimit té sigurisé juridike,
kemi béré pérfagésimin ligjor prané gjykatave administrative gjaté té gjithé kohés pér
vendimmarrjet gé merrte Komisioni Vendor i Verifikimit té Titujve té Pronésisé.

Pra, mendoj se kam njé eksperiencé t¢ mjaftueshme si né anén e hartimit dhe té
oponencés ligjore pér té shérbyer né Komisionin Rregullator, ashtu edhe pér né KAS mendoj
se kam njé eksperiencé té mjaftueshme administrative pér té shqyrtuar njé vendimmarrje
administrative. Mendoj se eksperienca dhe formimi béjné gé té jem e pérshtatshme pér kéto
dy komisione.

Damian Gjiknuri- A ka pyetje? Nuk ka.

Natén e miré!

Kandidatura tjetér éshté Mimoza Cenaj, e cila ka aplikuar pér KAS.

Zonja Cenaj, ju lutem, shumé shkurt, na thoni: pse jeni e pérshtatshme pér kété
pozicion nisur nga eksperienca? Cfaré ju shtyu té kandidoni?

Mimoza Cenaj - Quhem Mimoza Cenaj, kam pérfunduar Fakultetin Juridik dhe kam
ndjekur njé akademi profesionale, né té cilén jam certifikuar si njohése e miré e ligjeve.

Kam punuar rreth 23 vjet né gjygésor. Né fillim kam gené kryesekretare né fillim né
gjykatén e Sarandés, pastaj né gjykatén e Tiranés pér 15 vjet. Kam ushtruar profesionin e
avokatisé pér disa muaj dhe gjaté késaj kohe kam mbrojtur edhe ¢éshtje administrative, té
cilat kané dalé me sukses. Aktualisht jam ndihmése ligjore né Gjykatén e Apelit Tirané.

Kam aplikuar né kété pozicion pune, sepse mé pélgen pjesa e ankimimeve dhe e
ndjekjes sé céshtjeve. Mendoj se pérvoja ime prej 23 vjetésh né administrimin e ¢éshtjeve mé
ka béré té pérballem me shumé ankimime té céshtjeve, té cilat mé kané dhéné njé iniciativé,
gé shpeshheré té vé né praktiké jo vetém dijet dhe praktikén, por edhe intuitén né zgjidhjen
ose aplikimin e ¢éshtjeve.

Déshiroj té provoj dicka té re. Duke pasur parasysh eksperiencén time shumévjecare
né fushén administrative, mendoj se kam ende pér té dhéné. Eshté njé profesion gé mé
pélgen.

Damian Gjiknuri — Ju thaté se aktualisht jeni ndihmése ligjore né Gjykatén e
Apelit. Fakti gé Kolegji Zgjedhor éshté i atashuar prané Gjykatés sé Apelit Tirané, dhe ju
mund té jeni potencialisht anétare e Komisionit t& Ankimeve, a mund té pérbéjé kjo njé
situaté ndikimi, konflikti interesi apo té keté ndikim né vendimmarrjen tuaj?

Mimoza Canaj — Kjo nuk ka té béjé fare, uné nuk kam lidhje me trupén gjyqésore,
qé éshté pérzgjedhur pér ¢éshtjet e komisionerit, nuk kam lidhje fare.

Aktualisht né Gjykatén e Apelit nuk jemi té pércaktuar me gjyqtaré konkreté, sepse
jemi njé numér i vogél ndihmésish ligjoré dhe ne jemi me ligjin e vjetér, ndérkohé qé ligji i ri
i cakton ndihmésit mé short prané gjyqtaréve pérkatés. Nuk e kemi filluar ende kété
proceduré, sepse priten emérimet e reja nga KLGJ, pas provimit qé béjné né Shkollén e
Magjistraturés.

Damian Gjiknuri - A keni pyetje? Nuk keni.

Natén e miré!

Kandidatura tjetér éshté Muharrem Cakaj. Zoti Cakaj, ju lutem, shumé shkurt na
thoni: cfaré ju shtyu té aplikoni pér kété pozicion, nisur nga background-i juaj? Uné ju njoh
personalisht, por kjo vien mé shumé pér publikun.

Muharrem Cakaj — Mirémbréma!

Uné jam diplomuar si jurist né Fakultetin e Drejtésisé té Universitetit té Tiranés né
vitin 2001. Kam njé eksperiencé 19- vjecare si jurist, avokat né sektorin privat dhe shtetéror.
Kam ushtruar t& ndryshme, disa nga detyrat gé shérbejné si njé bazé shumé e miré pér té
kandiduar né organet e reja t6 KAZ-sé jané kryesisht drejtor i Drejtorisé Juridike né
Ministriné e Transportit dhe Infrastrukturés, gé kishte si objekt veprimtarie oponencén ligjore
té té gjitha akteve ligjore e nénligjore, kam marré pjesé né grupe té ndryshme pune pér
hartimin e kodeve té ndryshme si: Kodi Detar, Kodi Hekurudhor, Kodi Ajror. Si¢ e dimé té
gjithé, kodi éshté njé ndér aktet mé té larta né hierarkiné e ligjeve.

Né gjykimin tim personal, reforma zgjedhore, pavarésisht se jané béré ndryshime né
Kodin Zgjedhor, ka filluar, éshté njé bazé shumé e miré, por nuk ka pérfunduar. Aktet
nénligjore, té cilat do té hartojné organet e reja té KQZ-sé ato gé do té pércaktojné
mbarévajtjen e procesit dhe, sigurisht, administrimin dhe organizmin e zgjedhjeve nga
organet e reja té KQZ-sé mé shtyné dhe mé motivuan mua personalisht pér té kandiduar pér
kété pozicion.

Gjithashtu, kam marré pjesé edhe né cilésiné e ekspertit né Késhillin Politik,
pérfagésues ligjor i njé force politike, besoj se kolegu e tha pse nuk ka konflikt interesi, por
gjithsesi mbetem i hapur pér pyetje.

Damian Gjiknuri — Pérfagésues i njé force politike né KQZ?

Muharrem Cakaj — Po, kam gené pérfagésues ligjor i LSI-sé.

Damian Gjiknuri — Né detyrén tuaj, nése do té jeni anétar i Komisionit t&¢ Ankimeve,
a do té jeni objektiv ose thjesht njé pérfagésues?

Muharrem Cakaj — Ligji e kérkon gartazi gé nuk duhet té jesh anétar aktiv i njé
partie politike, uné besoj e kam dorézuar edhe né deklarimin tim, por kjo éshté lehtésisht e
verifikueshme gé nuk jam anétar aktiv i njé partie politike. Sé pari.

Sé dyti, vizionet gé uné kam pér organet e reja té Komisionit Qendror té Zgjedhjeve,
jané:

1. Pavarésia e anétaréve té Komisionit Qendror té Zgjedhjeve.

2. Transparenca.

3. Qéndrueshméria né vendimmarrje, e cila éshté mjaft e réndésishme.

Cfaré do té thoté? Né gjykimin tim personal duhet té vendoset njé precedent dhe
sigurisht t’1 gé€ndroj€ atij vendimi, pra raste t€ ngjashme t€ zgjidhen njésoj.

Myslim Murrizi — Zoti Cakaj,

Shoh gé keni aplikuar pér 3 pozicione...

(Ndérhyrje pa mikrofon)

Komisioner dhe nénkomisioner i quaj si njé. Pyetja qé ju béri zoti Gjiknuri nuk éshté
vetém pér ju, sepse né listé nga 53 emra, jané 20 qé kané gené ministra, deputeté, mé shumé
tifozé si puna jote, gé ke gené aty pérfagésues i LSI-sé. Né cilin nga kéto 4 pozicione realisht
ju ndiheni mé adapt dhe mé i geté né ndérgjegjen tuaj pér ta kryer me profesionalizém até
detyré?

Muharrem Cakaj - Pértej konkurrentéve gé kané gené zévendéskryeministra,
ministra e té tjera me radhé, personalisht e ndiej veten té afté qé té konkurroj né té katra
pozicionet, pavarésisht nése do té mé jepet ky besim nga Kuvendi i Shqipérisé, besoj se do ta
realizoj me sukses géllimin dhe misionin e ¢farédolloj pozicioni gqé do té mé besohet.

Faleminderit!

Damian Gjiknuri — Odeta Berberi.

Odeta, shumé shkurt na prezantoni veten, pasi publiku duhet ta njohé. Aktualisht, ku
jeni, ¢faré bacground-i keni dhe pse aplikoni pér kété pozicion?

Odeta Berberi — Pérshéndetje!

Uné quhem Odeta Berberi. Kam mbaruar studimet pér shkencat politike, kryesisht né
Itali, por studimet master i kam zhvilluar edhe né Shtetet e Bashkuara té Amerikés, né
Migcigan. Studimet e mépasme doktorale kané pasur né fokus pjesémarrjen politike té
minoriteteve kombétare, gjé gé do té thoté se kam analizuar sistemet elektorale né vendet e
Ballkanit Peréndimor dhe kam béré krahasimin midis tyre pér sa i pérket pjesémarrjes
politike té minoriteteve.

Né eksperiencén time si pedagoge e jashtme prané Universitetit t€ Tiranés prej vitit
2011 kam dhéné si 1€ndé “Sistemet politike né Europén Juglindore”, ku ndér t€ tjera
krahasohen dhe analizohen edhe sistemet elektorale né vendet e rajonit té€ Europés Juglindore,
por, sigurisht me fokus edhe vendet anétare té Bashkimit Europian, modelet e sistemeve
elektorale.

Arsyeja pse aplikova pér pozicionin e rregullatorit lidhet edhe me faktin gé né vitin
2017 kam gené pjesé e misionit vézhgues t&¢ OSBE-ODIHR-it né Shqipéri né pozicionin e
asistentit té analistit politik, ku ndér tjera sigurisht kam asistuar edhe né hartimin e raportit té
misionit t&¢ OSBE-ODIHR-it né zgjedhjet e pérgjithshme té vitit 2017 né Shqipéri. Gjaté
periudhés post-doktorale, por edhe né eksperiencén time profesionale né parlamentin e
Shqipérisé, né pozicionin e késhilltares pér agjendén integruese té vendit, por edhe pér
proceset dhe agjendén pér reformén zgjedhore, sigurisht gé e kam ndjekur té gjithé procesin e
reformés zgjedhore, duke filluar gé¢ me ngritjen e Komisionit t& Posa¢cém té Reformés

Zgjedhore, po ashtu edhe né Késhillin Politik, ku sigurisht i kam ndjekur nga afér té gjitha

zhvillimet dhe kam ofruar asistencén time, atéheré kur mé éshté kérkuar nga Grupi
Parlamentar i Partisé Socialiste.

Damian Gjiknuri — Vazhdojmé me Odeta Seferin. Ju keni aplikuar pér pozicionin e
KAS-it. Shumé shkurt bacground-i juaj dhe pse jeni e pérshtatshme pér kété pozicion.

Odeta Seferaj — Pérshéndetje!

Faleminderit pér fjalén!

Uné quhem Odeta Seferaj. Kam pérfunduar studimet né Universitetin e Tiranés, né
Fakultetin e Drejtésisé, né sistemin 3+2. Pasi pérfundova Bachelorin 3-vjegar, kam vijuar me
studimet master-shkencor penal né vitin 2014, ku kam pérfunduar edhe studimet. Nga shkurti
i vitit 2015 e deri mé sot kam gené vazhdimisht e punésuar dhe né marrédhénie pune né
profesionin tim, si juriste fillimisht, dhe pasi pérfundova edhe Shkollén Kombétare té
Avokatisé né vitin 2016, prej viti 2017 jam edhe avokate. Kam gené e punésuar né disa studio
ligjore né Tirané, gjithmoné né sektorin privat, jo né até shtetéror, si juriste fillimisht dhe pasi
pérmbusha Kriteret, edhe si avokate me njé eksperiencé 2-vjecare dhe prej 1 viti kam edhe
zyrén time ligjore dhe jam né sektorin privat.

Kam marré pjesé né disa ¢éshtje, pérgjithésisht kam qgené e fokusuar né ¢éshtjet civile
dhe administrative, prandaj mendova se i plotésoja kriteret pér pozicionin né Komisionin e
Ankimimeve dhe Sanksioneve, pasi kam eksperiencé né zgjidhjen e konflikteve
administrative. Pse aplikova kétu? Aplikova, pasi mendova se éshté njé institucion i ri, qé po
formohet nga e para dhe figura té depolitizuara, si¢ éshté edhe emri im, gé nuk éshté lakuar
asnjéheré né asnjé parti politike, mund té jepnin kontributin dhe pérkushtimin maksimal sa i
pérket késaj detyre.

Kéto jané arsyet qé uné kam aplikuar kétu, pér té gené pjesé e Komisionit té
Ankimimeve dhe Sanksioneve.

(Ndérhyrje pa mikrofon)

Jo, nuk kam gené asnjéheré. Si¢ jua thashé kam gené e punésuar prané studiove
ligjore dhe studiove té avokatisé né Tirané. Eksperienca ime né kéto zyra konsistonte né
hartimin e shkresave dhe praktikave té ndryshme pér depozitimin né gjykaté, duke ndjekur
nga afér edhe gjyget, pér té cilat kam gené pérfagésuese e paléve.

Kjo éshté eksperienca ime 5-vjecare né fushén e drejtésisé.

Daminan Gjiknuri — Faleminderit!

Odeta Seferaj — Faleminderit juve!

Damian Gjiknuri — Zoti Petrit Canaj.

Mirémbréma, Petrit!

Ju jeni prokuror aktiv me shumé eksperiencé, prandaj do té doja njé prezantim té
shkurtér té karrierés suaj dhe ¢faré ju shtyu qé té aplikoni pér kété pozicion.

Petrit Cano — Aktualisht, si¢ e thaté edhe ju, kryej detyrén e drejtuesit té prokurorisé
sé Rrethit t¢ Krujés. Jam i diplomuar pér inxhinieri dhe pér drejtési né Universitetin e
Tiranés. Pér disa vite kam punuar si inxhinier dhe mé pas kam punuar si hetues dhe si oficer i
Policisé Gjygésore né Prokuroriné e Rrethit Gjygésor Fier pér njé periudhé 10-vjecare. Né
vitin 1997 jam eméruar prokuror me vendim té Keéshillit té Larté té Drejtésisé (pasi né até
kohé edhe prokurorét eméroheshin népérmjet Késhillit té Larté té Drejtésisé), dhe gé prej atij
viti e deri tani ushtroj detyrén e prokurorit. Gjaté 23 vjetéve qé punoj si prokuror, pér rreth 20
vjet kam gené drejtues i prokurorisé né disa rrethe té vendit, duke filluar gé nga prokuroria e
rrethit Berat pér 3 vjet, gati 8 vjet kam punuar né prokuroriné e Rrethit Gjygésor Vloré dhe
mé pas 5 vjet né prokuroriné e Rrethit Gjygésor Lushnjé dhe aktualisht po béj gati 5 vjet né
prokuroriné e Rrethit Gjygésor Krujé.

Gjaté késaj kohe jam pérpjekur té kryejé me ndershméri dhe me korrektesé té gjitha
detyrat e ngarkuara. Nuk kam asnjé vérejtje disiplinore gjaté gjithé aktivitetit. Jam vlerésuar
me “shumé miré” né t€ gjitha rastet. Kam kryer trajnime té ndryshme si brenda dhe jashté
vendit si: Shkollén e Magjistraturés dhe jam angazhuar né disa seminare té organizuara jashté
vendit.

Kjo éshté pak a shumé pérvoja ime.

Damian Gjiknuri — Keni kaluar edhe né nivelin e paré t& Komisionit té Vetingut si
figuré e pastér.

Petrit Cano — Kam kaluar né té tri kriteret pa pasur asnjé problem.

Damian Gjiknuri — Do t€ doja t’ju b&ja edhe njé pyetje. Megenése ju jeni prokuror
dhe nga ményra se si éshté shkruar ligji, u méshon mé shumé aspekteve té eksperiencés né
shqyrtimet administrative. Gjaté karrierés suaj, a jeni marré me hetime, gé lidhen mé shumé
me pjesén e vendimmarrjeve administrative?

Petrit Cano — Jam marré me hetime penale pér ¢éshtjet zgjedhore, patjetér, sepse, si¢
thashé, uné kam qené né disa rrethe dhe kam kaluar disa procese zgjedhore. Pér sa u pérket
céshtjeve administrative, gé ju pérmendét, mendoj se genia ime si drejtues pér 20 vjet mé ka
ndeshur me shumé probleme, dhe, natyrisht, edhe ¢éshtjet administrative mendoj se jané
brenda pérvojés qé kam pasur né drejtimin e kétyre prokurorive.

Damian Gjiknuri - Faleminderit, zoti Cano!

Myslim Murrizi — Zoti Cano, nése do té t&¢ kalojmé né komision dhe né parlament, a

do té vazhdosh té jesh né prokurori apo do té japésh doréheqjen?

Petrit Cano — Derisa ndérmora kété iniciativé, besoj se e kam zgjedhur até qé do té
béj. Do té kryej kété detyré, nése do té mé jepet mundésia.

Myslim Murrizi - E keni kaluar edhe fazén e paré té vetingut?

Petrit Cano - Po, e kam kaluar.

Damian Gjiknuri - Zoti Cano, faleminderit!

Redinela Beqiraj, nuk éshté.

Radha pér zotin Sali Shehu. Mirémbréma, zoti Shehu!

Ne ju njohim, se ju kemi pasur koleg dhe shumé té tjeré ju njohin me vite.

Ju lutem, shumé shkurt, cfaré ju shtyu té aplikoni pér pozicionin e komisionerit, nisur
edhe nga pérvoja juaj?

Koha né dispozicion éshté 2-3 minuta.

Sali Shehu — Sé pari, ju falénderoj pér kohén gé po shpenzoni me ne!

Sé dyti, ne njihemi dhe nuk kam nevojé té prezantohem para jush.

Arsyeja thelbésore gé mé ka shtyré té futem né kété konkurrim éshté fakti se
Shqipéria ka nevojé njé heré té vetme pér zgjedhje té lira dhe té ndershme.

Ka 30 vjet gé té dyja palét e rregulloni ligjin, shkoni né garé, mbaroni ndeshjen dhe
rezultati shkon né drejtim té paditur.

Uné mendoj se nj¢ KQZ mbi baza ligjore dhe kushtetuese, me vullnet té ploté té
kryetarit té saj, té strukturave té reja, qé do t€ ndértohen, ia del gé t’u japé shqiptaréve
zgjedhje té lira.

Nuk kam nevojé té flas pér vete. Uné besoj né faktin se ndryshimi i ligjit do té sjellé
pa diskutim risi té reja pér zgjedhjet, gjithashtu besoj se njé harmonizim elegant midis
komisionerit, strukturave té tjera dhe administratés sé KQZ-sé do t’ia dalé, edhe njé heré e
pérséris, t’u japé€ shqiptaréve zgjedhje t€ lira dhe korrekte, aq t&€ domosdoshme pér vendin
toné sot, qé jemi vend kandidat pér Bashkimin Europian.

Damian Gjiknuri — Faleminderit!

Té dyja palét i godite.

Po ia Ié vendin Myslimit, se ai &shté palé e treté, se ne dy palét dolém keq.

Myslim Murrizi — Palé e treté, né fakt, zoti Gjiknuri, prej 31 vjetésh mot, jané vetém
shqiptarét dhe nuk jané as Myslimi, as Damiani dhe as Oerdi. Pra shqiptarét jané pala gé gjaté
gjithé kohés ka ngrené shkelmat e dy, tri, katér apo pesé paléve né kurriz dhe gé flitet shumé
né emér té késaj palés sé treté.

Uné nuk kam gejf té jem as palé e paré, as palé e dyté dhe as palé e treté. Zoti Shehu

me té drejté tha, dhe uné jam personalisht (meqé m’u drejtua mua dhe ti e di historikun)

viktimé€ e ikjeve t€ zgjedhjeve né drejtim té paditur tre heré rresht, qé¢ nga “Dushku” i
famshém 1 vitit 2001, kur mé ¢’regjistruan si t€ pavarur né vitin 2005 dhe kur i numéruan
votat né drejtim té paditur né vitin 2009.

Uné i mbéshtes té gjitha cfaré tha zoti Shehu. Absolutisht ka ardhur koha qé
komisoneri t€ jet€ (jo pér sensin e gjinis€) burré me “B” t&€ madhe, qé t€ mos trembet kur e
merr né celular Hasani apo Hyseni.

Faleminderit!

Damian Gjiknuri — Pér ty e kishte kété, Sal!

Kemi ndonjé pyetje tjetér? Nuk kemi.

Natén e miré!

Sokol Bana, ju lutem, béni njé prezantim té shkurtér pse keni aplikuar pér kéto dy
pozicione komisioner dhe KAS? Pse mendoni gé begraundi juaj éshté i pérshtatshém pér kéto
dy pozicione, sepse jemi live dhe publiku do t&€ mésojé mé shumé? Koha né dispozicion éshté
2-3 minuta.

Sokol Bana — Kam mbaruar studimet né universitetin “La Sapienza” t€ Romés pér
drejtési, sistemin 4-vjecar. Mandej kam mbaruar Shkollén e Specializimit té Profesioneve
Ligjore po né té njéjtin universitet, e njohur nga Ministria e Arsimit si njé diplomé e nivelit té
I11-té. Pas mbarimit t€ késaj shkolle, konkurrova dhe u béra pjesé e Shkollés Doktorale,
pérséri né té njéjtin universitet, né Departamentin e sé Drejtés Publike. Aktualisht sot mbaj
gradén “Doktor” né shkencat publike né Fakultetin e Drejtésis€é t€ universitetit “La
Sapienza”.

Prej vitit 2008 jam pedagog né universitetin “Ismail Qemali”, me njé shképutje té
vogeél né administraté. Jam 12 vjet lektor i sé Drejtés Administrative dhe té Drejtés Europiane
né universitetin “Ismail Qemali”, n€ t€ cilin kam mbajtur pozicione t€ ndryshme drejtuese né
harkun e 12 vjetve, duke filluar nga shef Departamenti i Drejtésisé, zévendésdekan i
Fakultetit t&¢ Shkencave Humane, dekan i Fakultetit t¢ Shkencave Humane dhe, sé fundi,
zBvendésrekor i universitetit.

Aplikova pér kéto pozicione duke pasur prioritet gjithmoné mésimdhénien,
mosshképutja nga mésimdhénia éshté primare dhe me mundésiné gé dha ligji nr. 101/2020,
do té doja té jepja njé kontribut dhe té merrja njé eksperiencé té re edhe né riformatimin e
institucionit té KQZ-sé.

Damian Gjiknuri — Faleminderit, Sokol!

Ka pyetje?

Myslim Murrizi — Né respekt té gjithé CV-sé dhe té formimit tuaj profesional, do té
doja té dija nése keni gené regjistrues né Vloré apo keni punuar te kthimi i pronave?

Sokol Bana —Jo, kam gené regjistrues pér njé periudhé shumé té shkurtér dhe kam
dhéné doréhegjen.

Myslim Murrizi — Sa e shkurtér?

Sokol Bana — 5 muaj e gjysmé.

Myslim Murrizi — Ju ikét para se hipoteka e Vlorés té transferohej né Shkodér?

Faleminderit!

Sokol Bana — Faleminderit, ju, deputet!

Damian Gjiknuri — Nuk e di nga e keni kété informacion gé hipoteka e Vlorés ka
shkuar né Shkodér.

(Zoti Murrizi ndérhyn pa mikrofon.)

Miré u pafshim!

Sokol Bana — Faleminderit!

Damian Gjiknuri - ...Spiro Maligi, rregullator dhe KAS.

Spiro, shumé shkurt, pse keni aplikuar pér kéto dy pozicione, pse je i pérshtatshém
pér rregullator dhe pér KAS nisur nga kriteret qé ka ligji?

Spiro Maligi — | nderuar kryetar,

T& nderuar anétaré,

Pérshéndetje!

Uné jam Spiro Maliqi, vij nga Elbasani, jam jurist, studimet i kam nisur né Grenoble
té Francés dhe mé pas, pér arsye familjare, jam transferuar né Shqipéri, ku kam ndjekur
vazhdimin e ciklit té studimeve bachelor dhe master, kam marré titullin jurist i pérgjithshém
né fund té bachelor-it dhe studimet master pér té Drejté Publike dhe Ndérkombétare. Mé pas
kam ndjekur studimet né Shkollén Kombétare té Avokatisé, ku dhe jam licencuar si avokat.
Pas licencimit si avokat dhe pérgjaté kohés sé ndjekjes sé késaj shkolle kam ushtruar
profesionin e avokatit, né fillim si asistent dhe mé pas si avokat privat, mé pas jam punésuar
né shtet né fillim me kuadrin e programit té studentéve ekselenté né Ministriné e Punéve té
Jashtme né Drejtoriné e Europés dhe Azisé Qendrore, ku kam punuar si jurist, mé pas kam
filluar né Njésiné e Zbatimit té Projekteve prané Drejtorisé sé Pérgjithshme té Hekurudhave
dhe prané Ministrisé sé Infrastrukturés, si jurist dhe ekspert, dne mé pas kam gené pérgjegjés
I Zyrés sé Ndihmés Juridike Parésore té Ministrisé sé Drejtésisé né Bashkiné e Elbasanit.

Eksperienca ime me zgjedhjet éshté relativisht e miré né raport me moshén, kam gené

komisioner, sekretar dhe kryekomisioner, kam zhvilluar trajnime té réndésishme né lidhje me

fushatat zgjedhore, ku doja té vecoja trajnimet e kryera nga ambasada zvicerane pér trajnimin
e trajneréve té té gjithé komisioneréve, ku uné isha pérfagésues i qarkut té Elbasanit, si dhe
trajnime té ndryshme té béra nga OBSE-ja. Gjaté punés si pérgjegjés i Zyrés sé Ndihmés
Juridike Parésore, ashtu dhe gjaté punés si késhilltar i jashtém i kryetarit aktual té Bashkisé
Elbasan jam marré me pérfagésime té ndryshme administrative, pérgatitje aktesh ligjore dhe
nénligjore, si dhe me konsulta té ndryshme, gé mendoj se mé béjné té pérshtatshém pér kété
lloj pozicioni.

Gjithashtu njé motiv tjetér qé mé shtyu té aplikoj éshté se duke gené se jané organe té

reja jam i mendimit gé duhen njeréz té rinj me frymé europiane dhe me vullnet pér té béré

miré.

Faleminderit!

Damian Gjiknuri — Pyetje? Nuk ka.

Spiro Maligi — Faleminderit!

Damian Gjiknuri — Atéheré kandidati i fundit, Theodhori Sollaku, rregullator dhe
KAS.

Mirémbréma, zoti Sollaku!

Ju keni aplikuar pér Komisionin Rregullator dhe pér Komisionin e Ankimeve,
kuptohet gé ju jeni njé person publik i njohur, té gjithé ne ju njohim nga afér, por té paktén
pér transparencé dhe informacion pér publikun mund té na thoni se cfaré ju shtyu té
konkurroni pér kéto dy pozicione.

Mund ta shtypésh mikrofonin.

Theodhori Sollaku — Eksperienca ime gjaté kétyre 34 vitesh pérvojé, 22 né strukturat
shtetérore dhe pjesa tjetér si avokat mé ka krijuar mundésiné gé né jeté té provoj sfida dhe
eksperienca té reja. Mendoj se si njéra dhe tjetra do t¢ mé japin mundésiné gé, nése do té
votébesohem nga Kuvendi, t¢ mund té béj mé té mirén pér njé proces sa mé té drejté
zgjedhor.

Kjo éshté arsyeja kryesore, aq mé tepér gé éshté edhe part-time dhe mundéson edhe
mésimdhénien, edhe avokatiné.

Damian Gjiknuri — Faleminderit, zoti Sollaku!

Ndonjé pyetje? Nuk ka. Ne té gjithé ju njohim dhe i béni nder kétij procesi.

Zoti Sollaku, natén e miré!

Faleminderit pér interesimin!

Theodhori Sollaku — Natén e miré!

Damian Gjiknuri — Mendoj gé megé e pérfunduam kété proces, stafi dhe drejtoria,
gé éshté marré me té gjithé marrjen e dokumentacionit, do té mund té reflektojé aplikimet qé
kané béré, ose nénshkrimet e formularéve té dokumentacionit gé mungonte, duke na i sjellé
né njé format gé té gjithé e kemi mé té garté dhe kéto dité do té bé&jmé njé mbledhje tjetér, né
ményré gé té vazhdojmé me vlerésimin e ¢cdo kandidati, duke ndjekur procedurat, gé ka
pércaktuar ligji, domethéné mendoj se késhtu do té procedohet.

Po.

Myslim Murrizi — Faleminderit!

Besoj se kjo éshté seanca e fundit dhe nuk kemi tjetér pér té€ pyetur. Duke gené se i
ndoga me aq vémendje sa munda edhe dje, edhe sot né seancé dégjimore té 53 kandidatét, qé
kané aplikuar pér 12 vende, komisioner dhe nénkomisioner, 5 te KAS-i dhe 5 te Rregullatori,
do té ishte edhe né nderin e komisionit dhe té Kuvendit t¢ Shqipérisé, pa dashur té béj as
propagandé e as politiké, gé té pérkrahé ata individé, té cilét kané, ashtu si¢ keni pércaktuar
ju bashké me Kaéshillin Politik né kriteret eksplicite pér kandidatét, integritet moral té pa
pérfolur dhe njeréz, qé nuk kané mékate né vitet e kaluara as né zgjedhje dhe as né drejtim té
mékateve ndaj publikut. Ajo gé uné kam véné re gjaté gjithé késaj liste (e habitshme pér té
gjithé shqiptarét, nése na ndjekin) éshté se kané konkurruar pér té numéruar votat e
shqiptaréve 7 individé, gé kané ndaré pronat e shqiptaréve, nga té cilét 5 ish-drejtoré té
Pérgjithshém té Pronave té Republikés sé Shqipérisé. Uné nuk kam pasur personalisht ndonjé
konflikt me kété ent as privilegj, por besoj se shqiptarét e diné miré se si prej vitit 1992 e deri
sot jané sorollatur né duart e kétyre individéve, té cilét prej 30 vjetésh kané drejtuar kété
institucion dhe kurré nuk e kané gjetur té drejtén dhe kurré nuk jané ndjeré té vlerésuar pér
pronén gé kané pasur, pa dashur té pérmend emra, se duket sikur i pres né besé meqé nuk i
kam pérballé. Do té ishte né dinjitetin e komisionit toné edhe vlerésimit nga jashté té
subjektit politik opozités jashtéparlamentare, qé pavarésisht njohjeve, shkeljeve té syrit,
dhénies sé fjalés, té mos kishte individé qé shqiptarét i shohin si mish dhie dhe, ata gé jané
preré né bes€, apo nuk u kané besuar drejté€siné e pronés, nuk do ta besojné se do t’ua
numérojé drejt votat, apo pushtetin, sepse pushteti kalon népérmjet votés né njé sistem
demokratik. 6 té tjeré shoh gé vijné nga KQZ-ja. Prej 7 palé zgjedhjesh organizmat
ndérkombétare, OSBE/ODIHR-i, qé mbikéqyrin zgjedhjet, né raportet e tyre nxijné me té
drejté se si jané zhvilluar zgjedhjet dhe si jané numéruar votat né Shqipéri. Veté politika njeh
’96-n, ’97-n dhe 2001-n si njolla turpi né zgjedhjen e qytetaréve shqiptaré. Késhtu gé kur
shoh q€ marrin kurajén pér t€ kandiduar pér t’u rikthyer prapé, pér t€ numéruar drejt besimin
e gytetaréve shqiptaré né kutiné e votimit mé 25 prill, individé té cilét nga té gjitha palét me

té drejté jané etiketuar si tjetérsues té vullnetit té qytetaréve shqiptaré, nuk flas pér vete, sepse
do té dukesha sikur e kam personale, por *97-a, 2001-i, 2005-a, 2003-i ishin zgjedhje té
drejtuara nga disa individé, gé shoh se kandidojné tek organet e reja té késaj administrate té
re zgjedhore. 5 i shoh gé vijné nga njé fshat, 3 jané kushérinj té paré. Do té doja shumé nga
administrata e Kuvendit, né respekt té kritereve té pércaktuara né marréveshje té ploté té 5
gershorit mes jush, zotit Gjiknuri, zotit Bylykbashi, zotit Vasili dhe zonjés Hajdari, keni
théné se duhet plotésuar formulari i vetédeklarimit t& nénshkruar sipas pércaktimit té ligjit nr.
138/2015 “Pér garantimin e integritetit”, po ashtu keni théné qé formular aplikimi pér
informimin pérpara emérimit té zgjedhjes sé posteve té larta té plotésuar né pérputhje me
ligjin nr. 45/2015 “Pér té drejtén e informimit pér dokumentet e ish-sigurimit té shtetit té
Republikés Popullore Socialiste té Shqipérisé”, ndaj ata gé ne se bashku do t’i kalojmé, pér t&
shkuar né seancé... Nuk e di se si éshté ligji i ri. Nuk e kam pasur vémendjen ta lexoj ligjin e
zonjés Sula, por gé ne té mos béjmé organin e inkuizicionit dhe t€ mos kthehemi si partia e
dikurshme, gé léshonte letra, do té doja gé té gjithé ata, gé do té merrnin besimin e kétij
komisioni pér t€ shkuar né seancé€, sa mé shpejt t’i drejtohen autoritetit, sepse bashképunétoré
té ish-Sigurimit té Shtetit, € rriné si skutha poshté tavolinés, pér t’iu 1&épiré ¢do lloj padroni
té pushtetit, nuk do té na béjné nder dhe nuk do té jeté e moralshme gé té votohen pér té
drejtuar zgjedhjet. Pér merakun e kryetarit, besoj edhe té kolegéve, nuk flas kot né hava, zoti
Gjiknuri, do ta doja kété pér té gjithé ata qé€ jané t€ datélindjes 74 ¢ mé mbrapa. Kush ka
gené 16 vjeg né dhjetor t& 90-s dhe aplikon kétu, pra kush éshté sot 46, 47, 48, 49 deri né
110 vjec, duhet té na sjellé dokumentin nése ka gené apo jo spiun Sigurimi. Né dijeniné time
(né listén prej 74 vetash, sot kané ngelur 53), ka té tillé.

Ndaj, qé té mos i hyjmé né hak askujt, ata té cilét e mendojné veten si vazhdues té
késaj beteje, deri né votimin né seancé plenare, duhet té sjellin edhe kété dokument, sepse ju,
zoti Gjiknuri dhe zoti Bylykbashi, kété e keni pércaktuar sé bashku né kriteret qé duhet té
pércaktojné kandidatét, si pér komisioneré e nénkomisioneré, edhe né KAS, edhe né
komisionin rregullator. Prandaj, jashté tifozllégeve politike, edhe migésive personale,
pushteti, flas pér zotin Gjiknuri dhe pér zotin Shameti, se Hyseni &shté me leje, i ka té gjitha
mundésité gé té béjé ndere personale né institucione té tjera. 172 mijé veté i keni né puné.
Nuk besoj se Shqipéria ka ngelur kag keq.

Me té drejté, edhe ju, edhe ne, pamé jo pak individé profesoré, gé vijné nga bota
akademike, nga jashté e té papérlyer, madje 14 i numérova uné, gé kishin mbaruar né Romé,

Torino, Bolonjé e Londér.

Késhtu qé t’u japim shqiptaréve nj€ trupé zgjedhore té besueshme dhe t€ heqim doré
nga dreqérit, gé edhe kané firmosur né letér para *90-s, edhe kané firmosur letra duke ngrohur
xhepat pas "90-s.

Faleminderit!

Damian Gjiknuri — Mé fal, zoti Bylkbashi!

Sé pari, né qofté se procedura e lejon dhe deklarimet jané plotésuar, nuk e di nése ka
njé mundeési verifikimi, sepse nuk e njoh si proceduré, a mund té kryhet ndonjé verifikim i
shpejté? Po. Dakord.

Ata gé pérzgjidhen duhet ta kené té detyrueshme, jo té gjithé.

Sé dyti, fakti gé aplikuan kag shumé njeréz dhe, si¢ u tha edhe kétu, ka njé numér té
madh aplikantésh, éshté njé gjé e miré, njé risi gé tregon gé ndryshimet e Kodit Zgjedhor dhe
ményra se si u formatua Komisioni Qendror i Zgjedhjeve ka térhequr interesin e shumé
aplikantéve. Uné pérgjithésisht jam dakord qgé individét, gé jané dukshém té asociuar
politikisht apo qé mund té krijojné njé konflikt té pastér interesi, té mos i pérzgjidhnim, por
natyrshém duhet té fokusohemi edhe te kandidaturat, t& cilat kané eksperiencé, gé kané
eksperiencé né vendimmarrjet administrative dhe kané njé profil publik té njohur. Natyrshém
zgjedhja éshté shumé e gjeré aty, pra hapésira éshté shumé e madhe. Komisioni do t’i shikojé
me shumé rigorozitet dhe, kuptohet, brenda procedurave ligjore shpresoj gqé ne do té
pérzgjedhim kandidatét mé té miré té mundshém, brenda atyre mekanizmave gé kénaqin edhe
balanca politike, gé, fatmirésisht apo fatkegésisht, ne i kemi akoma né ményrén se si éshté
formatuar Komisioni Qendror i Zgjedhjeve.

Késhtu gé ne nuk kemi nevojé té béjmé deklarime kétu se kush éshté mé partizan né
pérzgjedhjen e njerézve mé profesionalé, sepse té paktén uné nuk u shpreha pér asnjérin,
ashtu si té gjithé ne, me ndonjé pérjashtim, por, né fund té fundit, kjo éshté krejt normale,
éshté mé miré e ditur dhe né ligj éshté shkruar garté qé secili edhe mund té dalé hapur dhe
mund té mbéshtesé ndonjé kandidat, edhe partité politike mund té mbéshtesin kandidaté, dhe
jo mé kot ligjvénési e ka menduar ashtu, me géllim gé té dihet garté se kush mbéshtet ké sesa
té fshihesh pas maskave gjoja jopolitike.

Késhtu gé né ditén né vijim do té mblidhemi, si¢ e lamé, pér té shqyrtuar té gjithé
dokumentacionin dhe pér t’iu rikthyer edhe njé heré kétyre intervistave, qé publiku dhe ne i
pamé, pér té zgjedhur kandidatin mé té pérshtatshém, kuptohet, né konsultim me
pérfagésuesit e Partisé Demokratike, si¢c kemi réné dakord né depozitat tranzitore té Kodit.

Faleminderit!

Zoti Bylykbashi.

Oerd Bylykbashi - Zoti Gjiknuri, si pérfagésues i posacém i opozités, sipas ligjit, né
kété komision, uné do té shprehja jo thjesht interesin, por edhe shgetésimin né lidhje me
pérfundimin sa mé shpejt té kétij procesi.

Komisioni Qendror i Zgjedhjeve é&shté organi suprem pér organizimin e zgjedhjeve té
ardhshme, por ka detyra specifike, té cilat cdo dité gé vonon ag mé shumé cenojné ato gé jané
arritur né marréveshjen e 5 gershorit, né ményré specifike, identifikimin biometrik, por edhe
pérgatitjet e tjera.

Dakordésiné e kishim gé Komisioni Qendror i Zgjedhjeve duhet té ishte ngritur
brenda korrikut. Eshté data 30 shtator dhe jemi shumé voné. Jemi ende né faza shqyrtimi dhe
nuk kemi vendimmarrje, aqg mé pak, ende nuk e kemi pércaktuar se kur do té jeté né Kuvend.

Késhtu gé kérkoj t¢ mos humbasim kohé, té ecim shpejt pér kété pjesé, né ményré gé
edhe kéta komponenté té réndésishém organizativé pér zgjedhjet e ardhshme, té cilét nuk jané
thjesht pérgatitje rregullash, por edhe pérgatitje materiale, gé kérkojné kohé pér té garantuar
mé pas népérmjet tyre gé vota e shqgiptaréve nuk tjetérsohet dhe kutité nuk mbushen, si¢ éshté
identifikimi biometrik, t&€ béhen sa mé paré pa vonese.

Sigurisht gé kemi béré njé ndryshim té réndésishém né konceptimin e KQZ-sé, njé
organ té cilin e ndértuam né njé formé té caktuar me besimin se do té funksiononte.
Ndérhyrjet e vazhdueshme kané béré qé ai organ té déshtonte. Aktualisht éshté njé organ, i
cili ka reflektuar njé vullnet politik té skajshém, me veprime antikushtetuese, té kryera nga ai
komision, me interes té qarté politik, t¢ njéanshém, i kritikuar edhe né raportet
ndérkombétare.

Uroj gé ky rikonceptim i Komisionit Qendror té Zgjedhjeve do té sjellé njé mundési
pér njé rrugé ndryshe. Megjithaté, si¢c u tha kétu edhe nga aplikantét, kjo do t’i mbetet
zbatimit. Do té shohim nése ky Komision Qendror 1 Zgjedhjeve do t’i qéndrojé testit té
paanshmérisé dhe pavarésisé politike népérmjet késaj ndarjeje funksionesh dhe kontrolli e
balancash, gé jemi pérpjekur té ndértojmé né té.

Uroj shumé gé maxhoranca, e cila do té pérdoré votat e saj pér zgjedhjet, por do té
béjé edhe pérzgjedhjen e shumicave, apo qofté edhe té funksionit kryesor ekzekutiv, t&é mos
udhéhiget nga militanca dhe interesi politik, por nga nevoja qé shqiptarét kané pér zgjedhje té
lira e té ndershme, madje mund té shtojmé edhe até pér zgjedhje normale.

Eshté viti 2020 dhe zgjedhjet né Shqipéri jané njé spektakél i konfliktit politik dhe i
shkeljes shpeshheré té rregullave né ményré brutale dhe té té drejtave té zgjedhésve shqiptaré.
Késhtu gé né 2021-shin duhet té jeté jo thjesht procesi zgjedhor i radhés, por té jeté fillimi i

njé procesi zgjedhor, i cili i kthen shqgiptarét né normalitet.

Né vitin 2009 u arrit, sipas ODIHR-it, shumica dérrmuese e standardeve. Kemi shkuar
shumé pas. Té fillojmé té rikthehemi aty ku ishim mé shumé se 10 vjet mé paré.

Faleminderit!

Damian Gjiknuri - Pér ta mbyllur, se nuk ia vlen, edhe uné ju falénderoj pér
kontributin! Mbase pér shtesé, mbas té gjitha atyre qé u thané, si nuk uroi njeri, té paktén pér
heré té paré né Shqipéri, gé rezultati té pranohet! Uné kété do ta quaja revolucionin mé té
madh.

(Diskutime pa mikrofon)

MBYLLET MBLEDHJA

